
, ‘зЧ-
-Ҫ С Д Ь Ч -

П.З. Владимирова

ЛЮДМИЛА САЧКОВА ПУЛТАРУЛӐХӖНЧИ 
ПУБЛИЦИСТИКӐПА ИЛЕМЛӖ 
ЛИТЕРАТУРА ТУРТӐМӖСЕМ

Шупашкар -  2019



Н ациснальная библиотека ЧР

4-0501

4-050187



РАҪҪЕЙ ФЕДЕРАЦИЙӖН ВӖРЕНӲПЕ ӐСЛӐЛӐХ МИНИСТЕРСТВИ

Федерацин аслӑ професси пӗлӗвӗ паракан 
патшалӑх бюджет вӗренӳ учрежденийӗ 

«И.Н.Ульянов ячӗллӗ Чӑваш патш алӑх университечӗ»

I
П.З. Владимирова

ЛЮДМИЛА САЧКОВА ПУЛТАРУЛӐХӖНЧИ ПУБЛИЦИСТИКӐПА 
ИЛЕМЛӖ ЛИТЕРАТУРА ТУРТӐМӖСЕМ

( ж : '

Ш у п аш кар -2 0 1 9



ББК Ж 43(2)(=635.1){6}*8Сачкова 4*44-203 

УДК 821.512.111-4Сачкова

Ӑслӑлӑх ертӳҫи: 

филологи ӑслӑлӑхӗсен кандидачӗ, доцент 

Васильева Лю дмила А лександровна

Владимирова П.З. Людмила Сачкова пултарулӑхӗнчи

пиблицистикӑпа илемлӗ литература туртӑмӗсем. -  Ш упашкар: Т и п оф аф и  

Радуга, 2019 - 77 с.

Кӗнекере Л.Н. Сачковӑн ӗҫӗ-хӗлне ҫутатнӑ. Унӑн пултарулӑхӗнчи 

пиблицистикӑпа илемлӗ литература туртӑмӗсене тишкернӗ.

К ӗнекене журналистика историне тӗпчекенсем, студентсемпе 

преподовательсем тата журналистикӑпа интереслекенсем валли хатӗрленӗ.

! Владимирова П.3.,2019

Наци.. ш-ияб:-'6т,:отека 
Чу»- :. " • чки



КӲРТӖМ

Пичет массӑллӑ информаци хатӗрӗсен тытӑмӗнче чи пӗлтерӗшли 

шутланать. Вӑл сӑмах урлӑ халӑх ӑс-тӑнне аталантарать, унӑн 

культура шайне ӳстерет. Сӑмах-этеме вӑй-хал, шанчӑк парать. Акӑ 

мӗнлерех ҫырнӑ унӑн хӑвачӗ пирки чӑваш халӑх поэчӗ Петӗр 

Хусанкай:

Эп сӑмах хӑватне ӗненетӗп,

Эп пӗлеп: сӑмахпа этеме 

Амантма та пулать, ӳкерме те,

Ӳкнине те пулать ҫӗклеме.

Ҫын чунне амантас мар тесе сӑмахпа пӗлсе, асӑрханса усӑ 

курмалла. Шӑпах пичет ӑстисем сӑмах пуянлӑхне туйма вӗрентеҫҫӗ.

Дс-тӑн илемлӗхӗ сӑмахра пулнине авалхи чӗлхеҫӗсем, 

сӑмахҫӑсем, пултарулӑх ӗҫченӗсем каласа хӑварни те ҫакнах 

ҫирӗплетет. Ҫакӑн ҫинченех Платон та, Демокрит та, Аристотель те 

тата ытти ӑславҫӑсем шухӑшланӑ, сахал мар ҫырнӑ: «Каланӑ сӑмах 

вӑл тӗрӗс, витӗмлӗ, вырӑнлӑ тата илемлӗ пулмалла, шухӑша 

палӑртнӑ чух чӗлхе пуянлӑхӗпе, илемлӗ сӑмахсемпе усӑ курма 

пӗлмелле». Анчах та мӗнре-ха сӑмахӑн, уйрӑмах тӑван сӑмахӑн 

иксӗлми вӑйӗ, ҫуначӗ? Тӑван сӑмах вӑл-пин-пин ахах. Чӑваш 

сӑмахлӑхӗ тӑван чӗлхе пуянлӑхне, илемне уҫҫӑнрах палӑртма май 

парать. Халӑх сӑмахлӑхӗ ӑс-хакӑл ҫупҫи пупса тӑрать. Литература 

халӑх сӑмахлӑхӗнчен вӑй илсе, аталанса пырать. Чӑваш ҫутлӑхӗн 

ашшӗ Иван Яковлев Чӗмпӗрти чӑваш шкулӗнче вӗренекенсене тӑван 

халӑх йӑли-йӗркине, сӑмахлӑхне хисеплеме вӗрентнӗ. Сӑмах вӗҫҫӗн 

ҫӳрекен тӗрлӗ халапсемпе каларӑшсем, юрӑсем, йӑла-йӗрке пур 

халӑхӑн пуласлӑхӗ пысӑккине ӗненнӗ вӑл.

Паянхи журналистикӑна ҫак саманана туллин ӑнланакан, пурнӑҫа 

шалтан туякан, халӑхӑн кӑмӑл-шухӑшне чӗри ҫывӑхне илекен калем 

ӑстисем килчӗҫ. Вӗсен алли ҫирӗп. Ҫак ҫӗнӗ ҫынсем ҫамрӑклӑх

айванлӑхӗнчен хӑтӑлнӑ, вӗсен пурнӑҫри позицийӗ чулланса ларман- 

ха. Хӑй сӑмахне уҫӑмлӑн та ҫивӗччӗн калама хӑраман, ҫав вӑхӑтрах 

ҫепӗҫ те техӗмлӗ чӗлхеллӗ ҫыравҫӑ, журналист Людмила Сачкова -  

ҫавсенчен пӗри. Унӑн хайлавӗсене ватти те, вӗтти те юратса вулать. 

Людмила Николаевна Сачкова пултарулӑхӗнче ҫынлӑх, чунлӑх, ӑшӑ 

кӑмӑл тӗп вырӑнта тӑрать. Унӑн кашни произведенийӗнче тарӑн 

шухӑш, ҫыннӑн психологине пӗлни, чун-чӗрере мӗн пулса иртнине 

туйма пултарни, ҫынна юратни сисӗнет. Хаҫат-журналта тӗрлӗ 

тематикӑпа пичетленнӗ статйисене вуласах тӑтӑм. Людмила 

Николаевна ҫӗкленӗ чылай ыйту ман чуна та ҫывӑх. Унӑн уҫӑмлӑ 

шухӑшлавӗ, хӑйне мӗн пӑшӑрхантарнине хӑрамасӑр калани, пурнӑҫ 

пирӗн ума кӑларса тӑратакан ыйтусем ҫине хурав шыраса вӗсене 

обьективлӑ хаклани килӗшрӗ. Мӗнле пурӑнать-ха паян самана 

чуппинчен юлман ҫыравҫӑ тата публицист? Мӗнле шухӑшсем канӑҫ 

памаҫҫӗ ӑна? Людмила Сачковапа тӗл пулас умӗн ун пирки тӗнче 

тенелӗнче мӗн-мӗн ҫырнине тишкертӗм. Вӗренсе тухаканӑн 

квалификаци ӗҫне ҫырнӑ май ҫ ю информаципе усӑ курма 

шутларӑмӑр.

Этем кун-ҫулӗн ӑрасналӑхӗ пекех литература пултарулӑхӗ те 

кашни ҫыравҫӑн тӗрлӗрен, хӑйне евӗр: пӗрин ҫӑлкуҫ таппиллӗн- 

тӑрукӑн-хӑюллӑн ҫӗкленет, теприн, ҫуллахи каҫ тӑнӑҫлӑхӗ евӗр, 

шӑппӑн-шӑппӑн сӑрхӑнса тухать, виҫҫӗмӗшӗн васкамасть, хӑйне 

вӑрахчен палӑртмасть, каярахпа тин сасӑ парать...

Чӑвашсен паллӑ журналисчӗ, ҫыравҫи Людмила Николаевна 

Сачкова 1957 ҫулхи чӳк уйӑхӗн 28-мӗшӗнче Патӑрьел районӗнчи Ҫӗнӗ 

Ахпӳрт ялӗнче ҫуралса ӳснӗ. Тӗпчев ӗҫне пурнӑҫланӑ май, Людмила 

Сачковӑпа тӗл пулса калаҫма тӳр килчӗ. Аса илӳ авӑрне путса, тарӑн 

шухӑша кайса Людмила Николаевна ачалӑхӗ пирки каласа пачӗ: 

«Астӑватӑп, пӗчӗккӗ чухне ҫул хӗррине тухса тӑма юрататтӑм. 

«Икарус» автобуссем тин кӑна ҫӳреме пуҫланӑччӗ. Вӗсем ман умран



космос карапӗ пек мӑнаҫлӑн чашкӑрса иртсе каятчӗҫ. Автобусри 

ҫынсемпе пӗрле ларса каяс килетчӗ. Мана вӗсем таҫти темле чаплӑ 

тӗнчене вирхӗнеҫҫӗ пек туйӑнатчӗҫ. Эпӗ вара, мӗскӗнскер, пӗчӗкскер, 

ҫав тӗнчерен тӑрса юлнӑ пек туяттӑм хама. Куҫҫӳль тухичченех чун 

хурланса юлатчӗ. Паянхи кун та хам умран иртекен пӗр автобусран 

тӑрса юлас килмест.

Шупашкара Патӑрьел районӗнчи Ҫӗнӗ Ахпӳртрен аслӑ пӗлӳ илме 

килсессӗн, эпӗ журналистика факультетне заявлени ҫырса патӑм. 

Документсене йышӑнакан комиссире мана; «Кун пек факультет 

университетра ҫук, чӑваш филологи уйрӑмӗнче журналистика 

факультативӗ пур, ҫавӑнта ҫыр», -терӗҫ.

Ҫапла вара вӑл И.Н. Ульянов ячӗллӗ Чӑваш патшалӑх 

университечӗн чӑваш филологи уйрӑмне вӗренме кӗрет. Алла диплом 

илсен Пушкӑрт республикинче тӑрӑшса ӗҫлет. Унтан тӑван 

республикӑна таврӑнса Елчӗк районӗнчи Кушкӑ ялӗнче шкул ачисене 

чӑваш чӗлхипе литературине вӗрентме пуҫлать. Ҫамрӑк ӑрӑва сӑмах 

хакне, калаҫу тӗшшине туйма вӗрентет, ҫав хушӑра хӑй те вӗренсе 

пырса литературӑна кӗме хатӗрленет.

Людмила Николаевна вун виҫӗ ҫул Чӑвашрадио редакторӗнче, 

«Хыпар» хаҫатра информаци, «Пике» журналӑн, Шупашкар районӗнчи 

«Тӑван Ен» хаҫатра пай пуҫлӑхӗсенче вӑй хунӑ. Унта та, кунта та хӑй 

пултаруллӑ иккенне кӑтартса панӑ.

Людмила Сачкова сӑвӑ-калав ҫырма шкулта вӗреннӗ чухнех, 1986 

ҫулта тытӑннӑ, тӗрлӗ хаҫат-журналсенче пичетленнӗ. Хайлавсенчи 

персонажсенчен ытларахӑшӗ -  ял ҫыннисем, ака-суха ӗҫӗпе чыслӑ 

пурӑнакан яш-кӗрӗмпе хӗр-упраҫ, хӗрарӑмсемпе арҫынсем, е пач 

урӑхла, эрехе пула пӑсӑлма тытӑннӑ ӑнӑҫсӑр шӑпаллӑ телейсӗр 

ҫынсем.

Л. Сачкова хӑй те геройӗсем пекех, ытлашши шав тумасӑр, анчах 

пысӑк кӑмӑлпа ӗҫлесе пурӑнакан ҫын. Чӑваш кӗнеке издательствинче



1996 ҫулта унӑн пӗрремӗш кӗнеки -  «Чӗкеҫӗм, чӗкеҫ...» ятпа кун ҫути 

курать. 2000 ҫулта ҫыравҫӑн «Ытарайми куҫсем» кӗнеки пичетленсе 

тухать. «Шӑпӑрлан» вара 2003 ҫулта кун ҫути курать. 2012 ҫулта 

«Ҫеҫенхирти ир» тӑваттӑмӗш кӗнеки вулакан патне ҫитет.

Людмила Сачкова пыра-киле хӑйне драматургире кӑтартма 

пуҫлать. Унӑн пьесисемпе Чӑваш патшалӑх пукане театрӗ -  

«Шӑпӑрлан» (1998), Чӑваш патшалӑх ҫамрӑксен театрӗ «Юрату 

Турри» (2000) «Эсӗ кайрӑн та» (2002), «Ҫухалнӑ хуркайӑк ҫулӗ» (2004) 

спектакльсем сцена ҫине кӑларать. 2011 ҫулта Чӑваш патшалӑх 

академи драма театрӗн сцени ҫинче Людмила Сачкова ҫырнӑ 

«Пӗртен-пӗрескерӗм» пьеси тӑрӑх лартнӑ спектакль тухать.

Автора моральпе чыслӑх тата обществӑра ҫын епле пурӑнни, 

кашни харпӑр хӑйпе ӑнланулӑх тупма тӑрӑшни хумхантарать. 

Публицистика стайисенче вара-тӑван чӗлхе, тӗн, культурапа искусство 

ыйтӑвӗсем.

Людмила Сачкова ячӗ чӑваш литературинче ҫирӗммӗш ӗмӗрӗн 

90-мӗш ҫулӗсенче ҫирӗпленет.

1997 ҫултанпа Людмила Сачкова -  Раҫҫей писателӗсен Союзӗн 

членӗ, Раҫҫей Федерацийӗн театр деятелӗсен союзӗн пайташӗ, 

Чӑваш Республикин этнокультурин тава тивӗҫлӗ деятелӗ. 

Журналистсен союзӗн Хисеп Грамотине, ЧР культура министерствин 

Хисеп Грамотине, Чӑваш патшалӑх гуманитари институчӗн Тав хутне 

тата Чӑваш наци конгресӗн, Республикӑри хӗрарӑмсен канашӗн Хисеп 

Грамотине тивӗҫлӗ пулнӑ.

Людмила Сачкова алли ҫирӗп, ӗҫе пӗлсе, ӗненсе тӑвать. 

Вулаканӑн тепӗр чухне кӗске кӑна хайлавсем пулас пысӑк ӗҫӗн 

пуҫламӑшӗ мар-ши текен шухӑшсем ҫуралаҫҫӗ. Калавсем хӑйсем 

тӗллӗн вуланаҫҫӗ, вӗҫленӳллӗн тӗвӗленеҫҫӗ. Пултаруллӑ ҫыравҫӑран 

ытларах та ытларах кӗтме пуҫлӑпӑр, шанӑҫа ӳстерме майсем пысӑк.



Сачкова хайлавӗсене вулакан кӗтет. Тахҫантанпах хаҫатсемпе 

журналсенче пичетленекен хайлавӗсене вуласа-сӑнаса тӑрать. 

Юлашки вӑхӑтра чунра унӑн сӑнарӗ пӗтӗмӗшле пиҫсе ҫитрӗ. 

Хайлавӗсем тарӑн шухӑшлӑ, кӑсӑк сюжетлӑ, кашни ҫыннӑн чун-чӗрине 

хускатма пултараҫҫӗ, вӗсенче тарӑн йӗр хӑвараҫҫӗ. Ҫавна пулах 

тӗпчев ӗҫне Людмила Сачкова пултарулӑхӗпе ҫыхӑнтарас терӗмӗр.

Вӗренсе тухаканӑн квалификаци ӗҫӗ валли «Людмила Сачкова 

пултарулӑхӗнчи публицистикӑпа илемлӗ литература туртӑмӗсем» 

тема суйласа илтӗмӗр.



I ПАЙ. ЛЮДМИЛА САЧКОВА- ПУБЛИЦИСТ

1.1. «Пике», «Ялав» тата «Тӑван Атӑл» журналсенче тухнӑ 

статьясенчи туртӑмсем

Литература пӗлӗвӗпе журналистика ӑслӑлӑхӗсенче мӗн вӑл 

публицистика текен ыйту тавра хӗрӳ тавлашусем тахҫантанпах 

пыраҫҫӗ, вӑл халь те тӑсӑлать. Тавлашӑва хутшӑнакан ӑсчахсем, 

критиксем, журналистсем ҫак ӑнлав пирки хӑйсен шухӑшне калаҫҫӗ. 

Тӳрех палӑртас пулать, нумай рки хӑйсен шухӑшне калаҫҫӗ. Тӳрех 

палӑртас пулать, нумайӑшӗн шухӑшсем пӗр килмеҫҫӗ, мӗншӗн тесен 

ҫак ыйтусене кашни хӑй майлӑ ӑнланать. Пӗрисем каланӑ тӑрӑх, 

хаҫатра мӗн пичетленни, эфира мӗн саланни-пурте публицистика 

иккен. Теприсем вара, пулса иртекен ӗҫ ҫинчен илемлӗх мелӗсемпе 

усӑ курса, пулӑмсене сӑнарлӑ уҫса панӑ хайлавсене 

публицистикӑллисен шутне кӗртеҫҫӗ. Виҫҫӗмӗшсем иккӗмӗшӗсене 

хирӗҫлесе; «Илемлӗх мелӗсемпе усӑ курса ӳкерчӗклени 

публицистикӑра кирлӗ мар, ун пек япаласемпе очерк, фельетон, 

памфлет ҫырнӑ чухне ҫеҫ усӑ курма пулать»,-теҫҫӗ.

Мӗн-ха вӑл публицистика? Энциклопеди словарӗ; «Публицистика 

вӑл-хальхи пурнӑҫӑн чи кирлӗ ыйтӑвӗсене уҫса паракан обществӑлла- 

политикӑлла литература»-тесе ӑнлантарать. Публицистика йӗрӗсене 

тӗплӗн тупса палӑртас тенӗ чухне ҫакна та манмалла мар, 

публицистика ытларах чухне ҫӗршывӑн кулленхи пурнӑҫне, историне 

ҫырса парать. Лайӑххине, усаллине, кирлине сыхласси, япӑххине 

халӑхран сиресси те унӑн тӗллевӗсенчен пӗри пулмалла. Паллах, 

публицист шухӑшӗ пӗр ҫын сасси ҫеҫ мар, вӑл халӑх сасси, халӑх куҫӗ 

пулмалла тетпӗр. Унӑн тӗллевӗсем те ҫав тери ырӑ та таса, мал 

ӗмӗтлӗ пулмалла, мӗншӗн тесен вӑл халӑх тӗнчекурӑмне, 

тавракурӑмне, шухӑш-кӑмӑлне йӗркелес ӗҫре пысӑк вырӑн йышӑнать. 

Публицистика нумай ӗмӗрсем хушши аталанса, вӑй илсе пынӑ.



Публицист яланах-самана ҫынни, ҫавӑнпа та вӑл паянхи ҫивӗч 

ыйтусенчен ниепле те уйрӑлса юлаймасть.

Людмила Сачксва хӑйӗн ӗҫӗсенче яланах сӑмах ӑстипе ӑсчах 

ӑсталӑхӗн пултарулӑхне пӗтӗҫтерсе тӑрать. Вӑл сӑнанипе, тӗрлӗрен 

пулӑмсем ҫине айккинчен ҫеҫ пӑхса тӑнипе лӑппанмасть, ҫав 

пулӑмсене тӗплӗн тишкернӗ май вулаканӑн ӑс-хакӑлне, туйӑмне 

хускатса унпа пӗрле пӗтӗмлетӳсем патне пырса тухать. Хӑйӗн ӗҫӗнче 

вӑл е ку факт пирки калаҫу пуҫарать пулсан ҫав пулӑма тӗплӗ 

тишкерсе ӑна пур енлӗ уҫса пама тӑрӑшать, Людмила Сачксва алла 

диплсм илсен икӗ ҫул Елчӗк райснӗнчи Кушкӑ шкулӗнче тӑван 

чӗлхепе литературӑна вӗрентнӗ, унтан «Ксммунизм ялавӗ» хаҫата 

ӗҫлеме куҫнӑ, ревизи корректсрӗнче вӑй хунӑ. Каярахпа «Пике» 

журналта, 13 ҫул Чӑвашрадион литературӑпа драма передачисен 

редакторӗнче ӗҫленӗ, писательсемпе артистсен пултарулӑхӗ ҫинчен 

радиокомпозицисем йӗркеленӗ, республикӑн культурӑпа искусство 

пурнӑҫне ҫутатнӑ, йӑхташсем пурӑнакан регионсене тухса ҫӳренӗ. 

2005-2006 ҫулсенче «Хыпар» хаҫатра информаци пайӗн

редакторӗнче, 2010-2013 ҫулсенче Шупашкар районӗн «Тӑван ен» 

хаҫат редакцийӗн пай пуҫлӑхӗнче вӑй хунӑ, унтан-Чӑваш патшалӑх 

гуманитари ӑслӑлӑхӗсен институчӗн редакципе издательство пайӗн 

техника редакторӗнче тимленӗ. Людмила Сачкова 500 яхӑн

публицистика статйи ҫырнӑ. Вӗсене хальлӗхе тарӑннӑн тӗпчемен-ха. 

Сачкова ҫутатса панӑ ыйтусем шутне ҫаксем кӗреҫҫӗ; чӑваш халӑхӗн 

пурнӑҫӗ улшӑнса, ҫӗнелсе пыни; культура, ӳнер ыйтӑвӗсене татса 

парасси; ҫут ҫанталӑка упраса хӑварасси, ял хуҫалӑхне ҫӗклесси 

т.ыт.те. Людмила Сачкова публицистӑн тӗп тӗллевӗ - интереслӗ, 

илемлӗ, ӗнентерӳллӗ ҫырса кӑтартасси. Журналистӑн ӗҫри,

профессиллӗ пултарулӑхӗнче чи кирлӗ енсем тесе эпир ҫыравҫӑ 

ҫӗршыв тӗллевӗсене пурнӑҫлассине мала хунине, принциплӑха, ӗҫе



тӗплӗн пӗлнине, пурнӑҫри пулӑмсене тишкерме пӗлни, пултарни тесе 

палӑртатпӑр.
Журналистика теорийӗ чӑн малтан пичет ӗҫне-хӗлне 

хаклассинчен пуҫланнӑ, мӗншӗн тесен вӗсем радиопа 

телевиденирен, фотографирен, кинодокументалистикӑран 

малтан пуҫланса кайнӑ. Кашни кун тухакан пӗрремӗш хаҫат 

Европӑра 1609 ҫулта ҫуралнӑ. Раҫҫейре -1702 ҫулта. Пирӗн 

ҫӗршывра радио 20-30-мӗш ҫулсенче, телевидении вӑрҫӑ хыҫҫӑн 

анлӑ сарӑлнӑ. Журналистикӑн ытти хатӗрӗсем пичет 

принципӗсене, функцийӗсене тӗпе хурса аталаннӑ, массӑллӑ 

информации хатӗрӗсен системине пӗр тан вӑй пулса кӗнӗ, хӑне 

евӗр тивӗҫлӗ вырӑн йышӑннӑ. Тӗпчев ӗҫне хатӗрленӗ май 

Людмила Сачковӑпа пӗрре мар тӗл пултӑм, хӑйне май интервью 

та хатӗрлерӗм. Ана радиохумсем ҫине те кӑлартӑмӑр.

-Людмила Николаевна, хӑвӑр ӗҫӗр-хӗлӗрпе паллаштарсамӑр, 

мӗнлерех ҫитӗнӳсемпе палӑртӑр юлашки пилӗк ҫулта?

- Журналистикӑна ача чухнех кӗрсе кайрӑм, 2-3 классенчех 

«Пионер сасси» хаҫата заметкӑсем ярса параттӑм, пӗринче 

вӗрентекен пӗр купа хаҫат илсе килчӗ те пире, шӑпӑрлансене, 

вӗсемпе паллашма ыйтрӗ, пӗр статйине тишкерӳ тума хушрӗ, эпӗ 

«Шӑннӑ кӑсӑя» заметкӑна суйласа илтӗм, каярах ӑна хаҫата ярса 

патӑм, ара, ача пулнӑ-ҫке, айван... Мана хаҫатран тӳрех хурав килчӗ, 

кун пек статья пичетленнине, енчен те ҫырас кӑмӑл пулсан, хаваспах 

ӗҫсем кӗтни пирки хыпарланӑччӗ унта. Шӑп ҫавӑнтан ҫырас кӑмӑл 

ҫуралчӗ те. Хаваспах хаҫата хамӑн ӗҫсене ярса пама пуҫларӑм. 

Ҫырасси, литература енне туртӑнасси аннерен тесе шутлатӑп. Пирӗн 

кукка - Иван Ильич Мешков журналист пулнӑ. Манпа вара ытларах 

анне мар, атте ларатчӗ, эпӗ мӗн ҫырнине пӑхатчӗ, кӑсӑкланатчӗ.

-Людмила Николаевна, эсир хӑвӑра ытларах кам пек туятӑр: 

журналист е писатель?

-Ҫулсем иртнӗҫемӗн писатель пек ытларах туятӑп.

-Эсир истори романӗ ҫырма шутланине те пӗлетӗп, ҫак ӗҫе 

пуҫӑнма мӗн хистерӗ?

-Мана хамӑр ялти ҫынсен хушамачӗсем тахҫантанпах канӑҫ 

памастчӗҫ: мӗншӗн тӗрлӗ наци хушамачӗ нумай? Сӑмахран, Армянсв, 

Казаксв, Калмыксв, Каримсв, Китай, Киргизсв, Евреев, Иракин, 

Руссаксв, Цыгансв тата ытти те. Ӑҫтан, епле пулса кайнӑ вӗсем? Ял 

тавра пӗлӳҫи, шкул директсрӗнче ӗҫленӗ Ксенсфонт Лекарев ял 

историйӗ ҫинчен «Тӑван ялӑм, савнӑ ялӑм» кӗнеке ҫырнӑччӗ. 

Пӗррехинче вӑл мана ҫапла каланӑччӗ: «Пирӗн ял историйӗ питӗ 

пуян. Люда, атя-ха иксӗмӗр пӗрле роман ҫырар». Ун чухне ҫамрӑк 

пулнӑ, килӗшмерӗм. Институтра ӗҫленӗ май халӑхӑмӑрӑн кун-ҫулӗ 

ҫинчен ҫырнӑ монографисемпе паллашатӑп. Ял историйӗпе те 

ытларах та ытларах кӑсӑкланма пуҫларӑм. Хамӑр йӑхӑн пурнӑҫ 

йывӑҫне 9 сыпӑк таран турӑм.

-Людмила Николаевна, эсир хаҫатра та, радиора та вӑй хунӑ. 
Ӑҫта хӑвӑра хӑтлӑрах туяттӑр?

-Паллах, радиора. Сассӑм эфирта илемлӗн янӑратчӗ. Ятарласа 

хама курма пыратчӗҫ - каччӑсем те, карчӑксем те... «Шураппа» 

радиокӑларӑма хӗрарӑмсем уйрӑмах юрататчӗҫ. Урамра сасран 

палласа пырса калаҫатчӗҫ.

-Енчен те ылтӑн пулӑран виҫӗ ӗмӗт пирки ыйтма май килсен 

хӑшӗсене пурнӑҫа кӗртӗттӗр?

-Чи малтан сывлӑх ыйтнӑ пулӑтӑм, унтан ывӑла авлантарӑттӑм, 

мӑнуксем ыйтӑттӑм.

-Хӑвӑр та асамҫӑ пулнӑ пулсан ҫӗр ҫинчи хӑш ҫитменлӗхе 

пӗтерӗтттӗр?

-Вӑрҫӑ-харҫа, ултава тата вӑрлассине.

Хӑйӗнпе пуҫланӑ калаҫӑва Людмила Сачкова ҫапла вӗҫлерӗ: «Кӑҫал

эпӗ хама ҫӗнӗрен ҫуралнӑ пекех туйнӑ вӑхӑт пулчӗ. Ку вӑл хам ҫулпа,

хамӑн вӑя ӑнланса илнипе, пурнӑҫа яр уҫҫӑн курса илнӗ самант пулчӗ. 

Ку кампа та, мӗнпе те ҫыхӑнман. Кунта пултарулӑх та, кунта ман чун 

та, ӑс-хаклав та, юлташсем те, ман тавралӑх... Урӑхларах каласан, 

кӑмакара ҫӑкӑр пиҫсе ҫитсен пӳртре тутлӑ шӑршӑ тухать... Пурнӑҫ 

тутине ӑнланнӑ самант».

Эпир пултаруллӑ ҫамрӑк ҫыравҫа литература ӗҫӗпе ӳлӗм те 

пысӑк ҫитӗнӳсем туса пыма сунатпӑр.

Чӑннипех те, хальхи ҫыравҫӑсен ҫырас ӑсталӑхӗ Чылай урӑхла. 

Публицистикӑпа илемлӗ литература хайлавӗсен ссдержанийӗ паянхи 

пурнӑҫра хумхантаракан ыйтусемпе, пӑтӑрмахсемпе тӳр килет. 

Ҫавӑнпа та вӗсене вулама интереслӗ.

Чӑнах та, кирек хӑш публицистика произведенийӗн те

вулакансемпе итлекенсене мӗн те пулин каласа е ҫырса 

пӗлтернисӗр пуҫне вӗсен туйӑмне хускатмалла, чун-чӗрине 

ҫӗклемелле. Людмила Сачкова статйисене вуланӑ май, 

радиокӑларӑмӗсене итленӗ май ҫакна туятӑн, вӑл ӗҫре малта пыракан 

пирки каласа панӑ пулсан-пурнӑҫра ҫав ӗҫчен пек пулма ӗмӗтленетӗн, 

унӑн ырӑ сӑнарӗпе хавхаланатӑн,малтан мала туртӑнатӑн. Паллах,

ҫакна кичем те салху чӗлхепе ҫырнӑ статьяран, счеркран е 

корреспондецирен кӗтни кӑлӑхах: ун пек текста хавхаланса вулас 

вырӑнне кирек кам та, кичемлӗх тыткӑнне лексе, ыйхӑ килнӗ чухнехи 

пек, сӗнксе лара пуҫлать. Сӑнарлӑ та витӗмлӗ чӗлхепе ҫырнӑ 

материал вара, пачах урӑхла, вулакан кӑмӑлне ҫӗклет, унта мӗн 

ҫырнине хӑвӑртрах вуласа тухма хавхалантарать. Публицистика чӗлхи 

витӗмлӗ те сӑнарлӑ пулмалла тесе тӗпчевҫӗсем палӑртсах калаҫҫӗ. 

Тӗслӗхрен, М.М. Михайлов кун пирки ҫапла ҫырнӑ: «Основная черта 

публицистического стиля - совмещение в нем некоторых особенностей 

научного; жудожественного и разговорного стилей. Элементы 

художественного стиля проявляются в публицистике в виде в ней 

изобразительно-выразительных средств языка: в виде стремления придать 

речи особую живость: эмоциональность и экспрессивность: образность».'

Людмила Сачксва хайлавӗсене вулакан яланах хапӑлласа 

йышӑнать, мӗншӗн тесен вӑл ҫырса кӑтартакан герсйсем пурнӑҫран 

илнӗ, пире ҫывӑх сӑнарсем, вӗсен шӑпи, кун-ҫулӗ, чун ыратӑвӗ 

юнашар ҫынӑнни евӗрех чуна хускатаҫҫӗ, шухӑша яраҫҫӗ.Вӗсемпе 

пӗрле пӑшӑрханатӑн,телейӗшӗн хӗпӗртетӗн. Сӑнарлӑ шухӑшлавӗ те 

Людмила Сачксвӑн хӑйне евӗрлӗ. Вӑл яланах ҫӗннине шырать. 

Халиччен каламаннине тӗпчевлӗн тишкерсе вулакан патне ҫитерет 

вӑл. Л. Сачксвӑн пурнӑҫ ҫулӗпе пултарулӑхӗ, унӑн публицистикӑпа 

илемлӗ литература аталанӑвне хывнӑ тӳпе пирки пӗр сӑмахпа калама 

та ҫук. Тӑван халӑхӑн ӗҫӗ-хӗлӗпе шухӑш кӑмӑлне, чун ыратӑвӗсене 

нимрен мала хуракан ывӑлӗ-хӗрӗсемпе паян республика чӑннипех те 

мӑнаҫланать. Сачксва Людмила Никслаевна-вӗсенчен пӗри. Людмила 

Сачксва чӑвашлӑха упраса хӑварас, ҫитӗнекен ӑрӑва тӑван чӗлхене 

юратма вӗрентес тӗлӗшпе пысӑк ӗҫ тунӑ.

‘  Михайлов М.М. Двуязычие в современном мире. Чебоксары: Чуваш. гос ун-та. 1988. 69 с.

Публицистика наукӑпа илемлӗ литература хушшинче тӑракан 

хӑйне евӗр литература тӗсӗ. Публицистӑн вӑйӗ хӑйӗн шухӑшӗсене 

наукӑран илнӗ логика принципӗсене усӑ курса ӗнентерме 

пултарнинче. Наука принципӗсене тӗпе хурса ӗҫлени, аргументсем 

тупса палӑртни, ӗнентерни, пӗр-пӗр шухӑш патне илсе пыни -  

публицистӑн палӑрӑмлӑ енӗ. Ҫав вӑхӑтрах ҫак уйрӑмлӑха 

асӑрхамалла; наука ытларах теорипе, публицистика паянхи кун 

практикипе ҫыхӑннӑ. Публицистика тарӑн шухӑшлӑ, ҫивӗч сӑмахлӑ 

пулмалла.

Ытти периодика изданийӗсемпе танлаштарсан, ҫакна 

палӑртмалла: журналӑн ӗҫри тӗп мелӗ -  пропаганда, хаҫатӑн -  

агитаци. Хаҫат информацие оперативлӑ панипе палӑрать, журнал -  

ҫав информацие тӗплӗнрех хак панипе. Журналта комментари 

ытларах.

Журнал тӗсӗсем тӗрлӗрен. Вӗсене классификацилес тӗп 

принцип-издани предмечӗ, функцийӗ тата вӑл кам валли пулни. 

Журналсене сахалтан та пилӗк ушкӑна пайлама пулать.

1) публицистика журналӗсем;

2) литературӑпа художество тата публицистика журналӗсем;

3) наука тата теории журналӗсем;

4) техникӑпа производство журналӗсем ;

5) наукӑна халӑха ӑнланмалла пропагандӑлакан журналсем; 

«Тӑван Атӑл»-илемлӗ литературӑпа публицистика изданийӗ. Ӑна 

илемлӗ литература, обществӑпа политика журналӗ тесе палӑртнӑ. 

«Ялав» - «Тӑван Атӑл» пекех. Уйрӑмлӑхӗ-илемлӗ литературӑн вак 

жанрӗсемпе ытларах пичетлени тата иллюстрацисем пурри. Ҫав 

вӑхӑтрах 1991 ҫултан «Тӑван Атӑла» слайдсемпе кӑларма палӑртнӑ. 

Хӑй вӑхӑтӗнче журнал статусӗ мӗнле улшӑнса пыни те интереслӗ. Аса 

илер-ха. «Ялав» журнал 1924 ҫултан пуҫласа 1931 ҫулччен «Сунтал» 

ятпа тухнӑ. 1941 ҫулччен те статусне улӑштарнӑ тӗслӗхсем пулнӑ.

Куратпӑр ӗнтӗ, тӗрлӗ ҫулсенче тӗрлӗ статус журналӑн. Ку вӑл, пӗр 

енчен, журнал хӑй сӑн-сӑпатне шырани ҫинчен калать, тепӗр енчен, 

самана палӑрӑмӗ те куҫкӗретех.

«Тӑван Атӑлӑн» та ҫавӑн пекех истори. 1954 ҫулччен Чӑваш 

совет писателӗсен Союзӗ Кӑларакан альманах шутланнӑ вӑл. Каярах- 

Чӑваш писателӗсен Союзӗ кӑларакан альманах, паян вара «Чӑваш 

писателӗсен Союзӗ уйӑхра пӗрре кӑларакан илемлӗ литература тата 

обществӑпа политика журналӗ» тесе палӑртнӑ.

«Тӑван Атӑл», «Ялав» журналсем илемлӗ литература, 

художество тата публицистика журналӗсем. Журналистика общество 

пурнӑҫне туллин ҫутатать, политикӑна ҫывӑх тӑрать, ҫавӑнпа та 

«общественнополитический» тени публицистика пӗлтерӗшне 

палӑрать.

Публицистика хӑй пӗлтерӗшӗпе илемлӗ литературӑран аякра 

тӑрать теме пӑхакансене тӗл пулатӑн. Уйрӑмах очерк жанрӗпе ҫак 

шухӑша ҫирӗплетме тӑрӑшаҫҫӗ. Пӗрисем ӑна илемлӗ литература 

жанрӗ, теприсем публицистика жанрӗ теҫҫӗ. Тӗрӗссипе.очерк 

«куҫӑмлӑ» жанр, шӑп та лӑп публицистикӑпа илемлӗ литература 

хушшинче тӑрать, литература икӗ тӗсне те пуянлатать. Хамӑр чӑваш 

литературине илес пулсан та, публицистика произведенийӗсенчен 

каярах повесть, калав, роман пулса кайнӑ тӗслӗхсем пур. Хаҫат- 

журнал ӗҫӗ пурнӑҫа туллин вӗренме хистет, пуян материалпа 

тивӗҫтерет. Чылай писатель хӑйсен пултарулӑхӗнчи ҫул-йӗрне малтан 

хаҫат-журналта ӗҫлесе тупнинчен те килнӗ ку. Анчах та ҫыравҫӑсем 

ҫивӗч публицистика жанрӗсемпе ҫырнӑ текстсем яланах илемлӗ 

произведении пулман, хӑйне уйрӑм тӗслӗх пулнипех вӗсем 

вулаканшӑн паха.

Мӗн ҫинчен ҫырма тивӗҫ-ха журналист? Халӑх мӗн кӗтет, ҫавӑн 

ҫинчен. Пурнӑҫа мӗн прогрессивлӑ майпа улӑштарма пултарать, 

ҫавӑн ҫинчен пӗтӗмпех ҫырма пултарнӑ Людмила Сачкова журналист.

Произведени витӗмлӗхӗ вӑл мӗнле пултаруллӑ ҫырнинчен килет те 

ӗнтӗ. Публицистика чи малтан -  ҫивӗч шухӑш, ӑслӑ пӗтӗмлетӳ. Вӑл 

информаци пухса халӑх патне ҫитермелли хатӗр кӑна мар-ҫке. 

Публицистика -  общество пурнӑҫӗпе политика ӗҫӗнчи питех те ҫивӗч 

хӗҫ-пӑшал.

Людмила Николаевна «Хыпар» хаҫатра ӗҫленӗ хыҫҫӑн «Пике» 

журналӑн пай пуҫлӑхӗнче вӑй хурать. Унта та, кунта та хӑй пултаруллӑ 

иккенне кӑтартса парать. Асӑннӑ тапхӑрсенче малтанхи калавсем 

республикӑри хаҫат-журналсенче пичетленсе тухса вулакансене 

хумхантараҫҫӗ. Ҫапах та хаҫатпа журнал хушшинчи уйрӑмлӑхсене те 

палӑртма пултарӑпӑр. Чи палли -  вулакансем патне информацие хӑш 

издани маларах илсе ҫитерме пултарнинче. Кашни кун е эрнере пӗрре 

тухса тӑнӑран, хаҫат оперативлӑхӗ пысӑкрах. «Пике», уйӑхра пӗрре 

тухса тӑнӑран, инфорМацие журналта тишкерме, вулаканпа сӳтсе 

явма майсем ытларах.

Сӑмах ӑстисем-писательсем илемлӗ публицистикӑна 

аталантарассишӗн ҫине тӑрса ӗҫлессе кӗтет вулакан. Шел пулин те, 

пур ҫыравҫӑ та хутшӑнасшӑн мар ҫак пархатарлӑ ӗҫе. Хӑюлӑх та, 

ҫивӗч ӑс-тӑн та кирлӗ-ҫке публицистикӑра. Ответлӑхӗ те пысӑк тӗрӗс, 

куҫкӗретӗн каланӑ сӑмахшӑн. Енчен чун туртсан, вулакана калас тени 

пулсан, ҫыратӑнах, паянхи «кӑшкӑракан» проблемӑсене ҫӗклеме 

пикенетӗнех. Ку вӑл ҫыравҫӑн та, журналистӑн та пархатарлӑ тивӗҫӗ.

Людмила Николаевна Сачкова -  пултаруллӑ журналист. 

Публицистӑкӑлла проза унӑн пултарулӑхӗнче тымарланать. 

«Мариванна» хайлав никӗсӗнче тарӑнланса пыракан хитре аллегори, 

танлаштару выртать. Мари Иванна Сорокина -  вырӑс чӗлхипе 

литературине вӗрентекенӗ - хӑйӗн тивӗҫӗсене туллин ӑнланмасть. 

Ачасене тарӑн пӗлӳ парас вырӑнне хӑйӗн шухӑшне ӗнентерме 

васкать. Вӑхӑтне сая яма кӑмӑллать. Публицистикӑлла хайлавра 

тӗрлӗ прозаик тӗрлӗ мелпе ҫырать. Сачкова хайлавӗсенче

рассуждени (шухӑша ӳкни) мелӗ пысӑк вырӑн йышӑнать. Людмила 

Никслаевна публицистикин вӑйлӑ енӗ -  писатель сӑмах еккине кирлӗ 

пек тытса пыма пӗлни. Чӑн та, Сачксва тӗрлӗ списанисем тӑвать, 

вӗсемпе геройсен чунӗнчи ҫав тери сисӗмлӗ хусканусене палӑртать. 

Апла пулин те, писатель-публицистсен пӗрешкел поэтика мехелӗ пур, 

вӑл -  контраст, контрастлӑ эпизодсем (геройсем, лару-тӑрусем) пӗр- 

пӗринпе тавлашуллӑн аталанса пыни. 1981 ҫулхи «Тӑван Атӑл» 

журналта Людмила Сачкован «Тус алли яланах ӑшӑ» статья 

пичетленет.

Публицист Пушкӑрт халӑх поэчӗ Мустай Карим пултарулӑхн| пур 

енчен тӗпчет, статьяра автор Мустай 1^рим произведенийӗсенче ырӑ 

яланах усала ҫӗнтернине, тӗрӗслӗх |ҫиеле тухнине, унӑн юратнӑ

сӑнарӗсем яланах ҫутӑ ӗмӗтлӗ, таса та тӳрӗ кӑмӑллӑ, тӗрӗслӗхпе 

чысшӑн, ирӗклӗхшӗн кӗрешекенсен ҫынсем пулнине палӑртать.

Пушкӑрт халӑх поэчӗ Чӑваш ҫыравҫисемпе нумайранпа туслӑ 

ҫыхӑну тытнине, «Нарспи» поэмна хӑйӗн тӑван чӗлхине куҫарнине, 

Петӗр Хусанкайпа, Ухсай Яккӑвӗпе туслӑ ҫыхӑну тытнине каласа 

парать. Сӑмах май, Людмила Сачкова Мустай Каримран хӑй те сахал

мар ҫыру илнӗ, вӗсем туслӑ ҫыхӑнура пулнӑ.

Публицистикӑн тӗрлӗ енӗсем Сачкован пурнӑҫа тӗпчесе пӗлнӗ чух 

мар, обществӑри лару-тӑрӑва, йӑла психологине сӑнланӑ чух 

ӑнӑҫлӑрах. Текстри нумай енлӗ сӑнлӑхсем, метафорӑсем, аллегори

пулни вулакана паянхи самана уйрӑмлӑхӗсемпе туллин 

паллаштараҫҫӗ. Геройсем публицистӑкӑллӑ хайлаври пек мар, 

драмӑри пек хӑй хаплӗн. Уйрӑм сӑнарсен чун таппи произведенире 

хӑйне сӑпатлӑ пулӑма хывӑнаймасть. Тен, ӑна Сачкова юриех ҫапла 

тӑвать пулӗ. Сӑнарлӑ публицистикӑшӑн вара шӑпах ҫакӑ кирлӗ те.

Публицистики хӑйне евӗрлӗхӗ палӑрать ҫыравҫӑн. Авантюрӑллӑ 

ҫаврӑнса пыракан ӗҫ-пуҫа кӑмӑллать, ӑнсӑртран сиксе тухакан 

событисене килӗштерет. Символсемпе, аллегорисемпе чылай ӑнӑҫлӑ 

усӑ курать. Публицистика ӗҫӗсенче вӗсене пула илемлӗх анлӑшӗ ӳсет, 

пӗтӗмӗшле идея тарӑнӑшӗ туллин палӑрать. Людмила Николаевна -  

ӑста журналист. Вӑл «Пике» чӑваш хӗрарӑмӗсен журналӗн 

редакцийӗнче социаллӑ пай пуҫлӑхӗ пулнӑран, хӗрарӑмсен 

йывӑрлӑхӗсене, пурнӑҫра пӑлхантаракан ыйтусене хӑйӗн статйисенче 

туллин уҫса парать. Акӑ манӑн алӑра 1992 ҫулхи «Пике» журналӑн 

виҫҫӗмӗш номерӗ. Ку номерте Людмила Сачкова хӑйӗн статйине 

хушма ятпа кӑларнӑ. «Чи малта -  этем факторӗ» материала Л. 

Иракина ятпа пичетленӗ. Статьяна тишкерес пулсассӑн журналист 

чӗлхи таса та тирпейлӗ, ырӑ вӑрлӑх пек тутӑ, тӗшӗллӗ, тарӑн 

пӗлтерӗшлӗ пулнине палӑртмалла. Вулакансен кӑмӑлне кайни пурнӑҫ 

пулӑмӗсене, ҫынсен сӑнарӗсене витӗмлӗн, куҫа курӑнмалла кӑтартса, 

аса илнисене, пӗтӗҫтернисене вичкӗн, реализмла, тӗп-тӗрӗс ҫырса 

сӑнласа панинче курӑнать. Содержани тӗлӗшӗнчен ырӑ та тӗрӗс 

туртӑмлӑ, пурнӑҫ чӑнлӑхӗпе, ырӑ шухӑш-кӑмӑлпа палӑрса тӑраҫҫӗ. 

Илемлӗ хайлавӑн илӗртӳлӗхӗпе вӗрентӳлӗхӗ унӑн содержанийӗнче 

ҫеҫ мар, пӗтӗм тытӑмӗнче, сӑнарлӑх витӗмлӗхӗнче, стилӗнче те 

палӑрать. «Ҫамрӑксем тӗрлӗ коллектива лекеҫҫӗ, малтанах чылайӑшӗ 

йывӑрлӑха кӗрсе ӳкме пултарать, ӗҫрен ютшӑнса-писсе ан кайччӑр 

тесе, вӗсен ҫумне наставниксем ҫирӗплетеҫҫӗ» -  тет автор статьяра. 

Шутласа ҫырнӑ, кашни сӑмахне хӑйӗн вырӑнне лартнӑ журналист. 

Пир-авӑр комбиначӗн ӗҫӗ-хӗлне туллин ҫутатса панӑ, кӑтартусемпе

усӑ курнӑ. Статьяна вуласа тухнӑ хыҫҫӑн чылай вулаканӑн ҫак 

предприятире ӗҫлес туртӑм ҫуралнӑ пулӗ. Апла пулсассӑн журналист 

сӑмахӗ витӗмлӗ.

«Ялав» журналти «Пӗр тумламра-пӗтӗм тинӗс» статья ҫинче те 

чарӑнса тӑрас килет. Сӑмах-ҫӗнӗ хайлавсене критик куҫӗпе хакласси 

пӗр вӑхӑт пӗтсе пыни пирки. «Ҫакӑ, паллах, вӗсенче ҫитменлӗхсем 

ҫуккине пӗлтермест. Тӗрӗссипе, паян кун критик куҫӗпе пӑхакансем, 

тивӗҫлӗ хак пама пултаракансем ҫуккипе те ҫыхӑннӑ ку» -  тенӗ 

статьяра. Ыйтӑва тӗрӗс татса парас шутпа ӑсчахсем пысӑках мар 

ушкӑнпа ҫӗнӗ хайлавсене тишкерес, хаклас ӗҫе ҫӗнӗрен пуҫланӑ 

иккен. Тӗпчевҫӗсем Людмила Ҫачкован «Чӗкеҫӗм, чӗкеҫ» кӗнекине 

алла илнӗ. Филологи ӑслӑлӑхӗсен кандидачӗ Виталий Петрович 

Никитин-Станьял сӑмахӗсемпе паллаштарас килет; «Сӑмахлӑх 

тӗпелӗн черетлӗ ларӑвне пуҫлатпӑр. Калаҫу йӳтӗмне эпӗ ҫапла 

палӑртрӑм: «Людмила Сачкован «Чӗкеҫӗм, чӗкеҫ» кӗнекине

тишкересси». Калаҫӑвӑн эпиграфне ҫакӑн пек палӑртас тетӗп: «Чӑваш 

хӗрупраҫӗпе арӑмӗн пурнӑҫӗпе ӑраскалӗ пирки шухӑшламан сӑвӑҫ е 

ҫыравҫӑ ҫук. Тӗнче ӳнерӗн чи паллӑ хӗрарӑмӗсен сӑнарӗсемпе 

юнашар тӑма тивӗҫ чӑваш хӗрарӑмӗсен сӑнарӗсем те пур. Аса 

илӗпӗр: Нарспипе Варуҫҫи, Пинерпипе Елюк, Селимепе Уках, Чинавье 

инкепе Салампи тата ытти сӑнарсем те. Людмила Сачкован кӗнеке 

ятне панӑ «Чӗкеҫӗм, чӗкеҫ» повеҫӗнчи Рая Ласточкина сӑнарӗ 

ҫавсене йӑлтах аса илтерчӗ. Ашшӗ-амӑшӗ Чӗкеҫ кайӑк пек чипер 

пӑхса ӳстернӗ чӗвӗл-чӗвӗл чӗлхеллӗ чипер чун-тӗнче илемӗпе 

сӑвӗпа-повеҫ вӗҫӗнче ӑшра питӗ хытӑ пӑшӑрхану хӑварать. Телейсӗр 

унӑн пурнӑҫӗ, илемсӗр унӑн кун-ҫулӗ. Тата ытла та вӑхӑтсӑр, юрӑхсӑр 

татӑлать вӑл. Мӗншӗн? Хӑйсем ухмаххипе-и е тӗнчипе самана ҫав 

тери тӑрлавсӑррине пула-и?

Сӑмах тӗпелӗн йӑлине тытса пырса, автор ҫинчен пӗр-ик сӑмах 

калам; Людмила Николаевна Сачкова пултаруллӑ журналистка,
20



ҫыравҫӑ. Патӑрьел районӗнчи «Авангард» хаҫатра, унтан «Ялав», 

«Тӑван Атӑл», «Ҫилҫунат», «Пике» журналсенче пичетленнӗ. Вӑл 

халӑх юхӑмне те хастар хутшӑнать,- чӑваш халӑхӗн культурӑпа 

политика центрне йӗркеленӗ чухне тата Чӑваш наци конгрессӗн 

ӗҫӗсенче хӑйӗн сӑмахне калама тата хӑйӗн ӗҫне тума пултарать. 

Тӑван сӑмахшӑн, халӑх ӗҫӗшӗн Людмила Сачкова вута та, шыва та 

кӗме хатӗр тесе ҫирӗплетсех калатӑп. Виталий Станьял Людмила 

Сачкован пултарулӑхне пысӑка хурса хакланине ҫирӗплетеҫҫӗ ҫак 

сӑмахсем. Чӑнах та, сӑмах ӑсти статьясене пуҫлама та, вӗҫлеме те, 

тытӑмне йӗркелеме те, хӑйӗн чӗлхине тупма та, детальсемпе 

пуянлатма та пӗлет. }

1.2. «Тӑван ен» хаҫатра пичетленнӗ материалсен пахалӑхӗ

«Радио-самантлӑх, хаҫат пӗр кун кӑна пурӑнать» -теҫҫӗ халӑхра. 

Хаҫат вӑл - ҫыравҫӑ чунӗпе вулакан кӑмӑлне тӳрремӗн ҫыхӑнтаракан 

ҫул. Страницӑри кашни йӗрке вулакана киревсӗр шухӑшран пӑрса ырӑ 

ӗҫе явӑҫтарма пултартӑр - ҫак тӗллеве паянхи кун та пурнӑҫлать 

«Тӑван ен» хаҫат коллективӗ.

Шупашкар районӗн хаҫачӗ 1932 ҫулхи утӑ уйӑхӗн 27-мӗшӗнче 

тухма тытӑннӑ. Малтан вӑл «Колхоҫнӗк ҫулӗ» ятпа вулакан патне 

ҫитнӗ, пӗрремӗш редакторӗ П. М. Ростов пулнӑ. Хаҫат ячӗ тӑхӑр тӗрлӗ 

улшӑнать, 1992 ҫулхи юпа уйӑхӗн 10-мӗшӗнчен «Тӑван ен» ятпа тухса 

тӑрать.

Хӑшӗ-пӗри кайӑксем пӗлӗтелле хӑпармаҫҫӗ тесе тавлашма пӑхӗ. 

Ун пек мар иккен.

80 ҫул каялла «Колхоҫнӗк ҫулӗн» пӗрремӗш номерне хатӗрлесе 

калӑплакансем вӑл Шупашкар район историйӗн летопиҫне ҫавӑн 

чухнех пысӑк сас паллисемпе ҫырӑнса юласси пирки шухӑшламан та 

пулӗ. Сакӑр теҫетке хушшинче хаҫат сӑн-сӑпачӗ палламалла мар

улшӑннӑ -  тӗсленнӗ, илемленнӗ, ҫивӗчленнӗ. Шупашкар ен тӗкӗрӗ 

пулса тӑнӑ. Вулакан паян алла тытакан хаҫат -  журналистика анин 

сухаҫисем ырма пӗлмесӗр тӑрӑшса, тарпа шӑварса ҫитӗнтернӗ 

пархатарлӑ ҫимӗҫ. Лна пин-пин киле ҫитерекен хыпарҫӑ- 

кӑвакарчӑнсем каллех вӗҫеве ҫӗкленеҫҫӗ. «Тӑван Ен» редакци 

кӑмакинче район хаҫатӗнче ҫӗнӗрен те ҫӗнӗ номерсем пиҫсе тухаҫҫӗ.

-  Алло! Ҫут ҫанталӑк ресурсӗсен тата экологи министерстви-и? 

«Тӑван Ен» корреспонденчӗ Сачкова чӑрмантарать. Пире Ҫӗнӗ 

Шупашкар ҫывӑхӗнчи хытӑ каяшсен полигонӗн строительствипе 

ҫыхӑннӑ информаци кирлӗ, -  ӗҫ кунне республика ведомствин 

чиновникӗсене тӗпӗртеттернипе пуҫланӑ Людмила Николаевна. 

Вырӑнти хӑй тытӑмлӑхпа социаллӑ политика пайӗн редакторӗ 

Людмила Сачкова ватӑпа ватӑ пек, ҫамрӑкпа ҫамрӑк пек калаҫма 

пӗлекен журналист.

Унӑн «Шӑнкӑрч сассиллӗ Шӗмшер» статйинче эпир Шупашкар 

районӗнчи Шӗмшер ял тӑрӑхӗнчи ҫут ҫанталӑкпа ҫывӑх пурӑнни 

пирки, «Цивилизаци ырлӑхӗ майлӑ» ӗҫре - Шупашкар районӗнчи 

экологи проблемисем ҫинчен вуласа пӗлме пултаратпӑр.

Хаҫат чӗлхин паха енӗ - уҫӑмлӑх, урӑхла каласан, вулакан унта 

мӗн ҫырнине пуҫа ватмасӑрах, ҫӑмӑллӑнах ӑнланма пултарни. Унӑн 

статйисене тишкернӗ май, тӗрлӗ тематикӑлла ӗҫсемпе тӗл пулма 

тиврӗ. Пӗр статьяна та ячӗшӗн ҫырман вӑл, кашнинех интересленсе 

кайса вулатӑн, ҫӗннине пӗлетӗн.Эпӗ сӑнаса пынӑ тӑрӑх, Людмила 

Сачковӑн ансат та уҫӑмлӑ чӗлхепе ҫырнӑ материалсем пичетленнӗ.

Явӑшра ял уявӗ иртнӗ пирки, Алевтина Кирилловна пенсионерка 

пирки пичетленсе тухнӑ заметкӑсемпе паллашма та кӑмӑллӑ пулчӗ.

Чӑваш наци радиовӗнче вӑй хунӑ Ксения Алексина Людмила 

Сачкова журналист ӗҫӗ-хӗлӗ пирки акӑ еплерех каланӑ: «Тӑван Енре» 

кӑсӑклӑ материал нумай, «Пытармасӑр» рубрика чуна ҫывӑхрах.

Политика та, ял пурнӑҫӗ те сӑнарланать. Усӑллӑ канашсене те юратса 

вулатӑп».

Людмила Сачкова «Тӑван Ен» хаҫат редакцийӗнче ӗҫленӗ 

хушӑра тӗрлӗ информацисем пичетленипе ҫеҫ ҫырлахман, анализ 

тунӑ материалсем те пама тӑрӑшнӑ. Кашни статьярах пӗр тӗп шухӑша 

тикӗссӗн аталантарса пыма, проблемӑллӑ ҫивӗч ыйтӑва татса пама 

тӑрӑшнӑ. Ҫакна та палӑртмалла; Л. Сачкова журналист 

корреспондеци жанрӗнче уйрӑм фактсенчен пуҫласа пӗтӗмлетнӗ 

вывод патне пынӑ, ҫав фактсен пӗлтерӗшне ӑнлантарса панӑ. Ҫӗр 

чӑмӑрӗ ҫинче, уйрӑм ҫӗр-шывсенче, хамӑра ҫывӑхри тӑрӑхра мӗн 

пулса иртнине ҫийӗнчех хаҫат ҫырса пӗлтерет. Калӑпӑшӗ пӗчӗк, 

пӗлтерӗшӗпе пысӑк заметка пичетленнӗ Людмила Николаевнӑн.

«Уйрӑм ҫын витӗр истории курӑнать» статья «Тӑван ен» хаҫатра 

2014 ҫулхи чӳк уйӑхӗн 14-мӗшӗнче пичетленсе тухнӑ. Унта журналист 

Юрий Владимирович Гусаровӑн наукӑри тӗп ҫул-йӗрӗн темисене уҫса 

панӑ, унпа ӑслӑлӑх ӗҫӗ пирки кӑна мар, кун-ҫулӗ ҫинчен те калаҫу 

пуҫарнӑ. Ыйтусене тӗрӗс йӗркелеме пӗлнипе палӑрать публицист, 

анлӑ-тавра курӑмлӑ пулни те сисӗнет.

Людмила Сачкова Шупашкар районӗн «Тӑван Ен» хаҫат 

редакцийӗнче чылай ҫул хушши ӗҫленӗ. Ҫак хаҫатра паллӑ та сумлӑ 

ҫынсемпе калаҫусем ирттерсе «Шупашкарт» ярӑм йӗркелесе пынӑ. 

Мӗнлерех тытӑмласа пынӑ-ши ҫак кӑларӑма журналист? Статья 

пуҫламӑшӗнче «Пытармасӑр» рубрика пур. Апла «Шупашкарт» 

хӑнисем журналистпа чунне ирӗке ярса ним пытармасӑр калаҫаҫҫӗ, 

хӑйсен шухӑшне палӑртаҫҫӗ. Тӗслӗхрен, Юрий Николаевич Исаев 

ӑсчахпа ирттернӗ калаҫу пирки ҫырса кӑтартнӑ статьяна шӗкӗлчер, 

тытӑмӗпе паллашар. Статья ятне тарӑннӑн шутласа панӑ автор -  

«Наука ҫупҫи пуян» тенӗ. Юрий Николаевич Исаевпа паллаштаракан 

досье материал пуҫламӑшӗнче. Досьере ашшӗпе амӑшӗн ячӗсене те, 

вӗсем кам пулнине те пӗлме тивӗҫ вулакан. Досье хыҫҫӑн

журналистпа кӑларӑм хӑни хушшинчи калаҫу. Ыйту ҫине хурав. Ыйту 

лартма пӗлет Людмила Сачкова, шухӑша та аталантарса пыма ӑста. 

Ыйтӑвӗсем сӑмах хускатас тӗллевпе мар, тӗрӗс те тарӑн хуравлӑ 

пулччӑр тесе панӑскерсем. Прессӑна кирлӗ информаци пама 

пултаракан авторитетлӑ ҫынсемпе калаҫма тивӗҫлӗ журналист, 

халӑхӑн шухӑш-туйӑмне тӗрӗс палӑртса пӗлтерет. Интервью 

ӗнентерӳллӗ, тӗллевлӗ. Интервью вӗҫӗнче журналист пӗтӗмлетӳ 

тӑвас тӗллевпе ӑсчахран малашнехи ӗмӗчӗсем пирки те тӗпчет, 

паллах, хуравне те кӗтсе илетех. Опычӗ пуян, журналист пулма 

ҫуралнӑ тесе калас килет Л. Сачкова пирки.

Хальхи вӑхӑтра Людмила Сачкова Чӑваш патшалӑх гуманитари 

наукисен институтӗнче тӑрӑшать.

1.3. Чӑвашрадиора янӑранӑ хайлавсен ӑсталӑхӗ

Л.Н. Сачкова сасси чӑвашрадиора та илтӗнсе каять; ачаш, лӑпкӑ, 

итленӗҫем итлес килекен сасӑ. Радиопублицистикӑра тӗп вырӑнта -  

илтӗнекен сасӑ, кӗвӗ, пулӑмсемпе событисем пирки тӳрреммӗн 

калама пултарни. «Шураппа» кӑларӑм пурин кӑмӑлне те каять. Чӑваш 

хӗрарӑмӗн паттӑрла е тепӗр чухне куҫа курӑнман ӗҫне, чун илемне, 

тасалӑхне, чӑтӑмлӑхне, чӑн-чӑн Амӑш сӑнарне радио хумӗ ҫине 

кӑларнӑ вӑл. Кашни Шураппийӗ -  уйрӑм ҫын. Пирӗн хушӑрах шӑппӑн 

та пысӑккӑн ӗҫлеме, ытлашши шав тумасӑрах шавлаттарма пӗлекен 

чӑваш хӗрарӑмӗсемпе паллаштарнӑ ҫак кӑларӑмра. Чӑвашрадиора 

литература пайӗн редакторӗнче тӑрӑшнӑ. Унта литература, искусство, 

тӗн, краеведени, философи, хӗрарӑмсен ыйтӑвӗсене хатӗрлекен

передачӑсем эфирта вӗҫӗмсӗрех янӑранӑ.^ Кӑларӑма тӗрлӗ ҫӗрте 

тӑрӑшакан, хӑйсен ӗҫне парӑнса ӗҫлекенсене йыхравланӑ. Роза 

Деменцовӑпа ирттернӗ кӑларӑма итлеме пушшех кӑмӑллӑ пулчӗ. 

Шухӑша тарӑнлатма, анлӑлатма пултарать журналист, калаҫӑва тытса 

пыма ӑста, калаҫу ҫӑмхи тирпейлӗн сӳтӗлсе пырать. Хӑнана та лӑпкӑ, 

калас шухӑшне калама нимӗн те чӑрмантармасть. Людмила Сачкова 

журналистикӑра та пултаруллӑ пулнине ӗнентерсе парать ҫак тӗслӗх.

Людмила Сачкова халӑхӑмӑра ҫутта кӑларакан Аслӑ ҫыннӑмӑр -  

Иван Яковлев тата вӑл хӑварнӑ халал ҫинчен хатӗрленӗ кӑларӑм та 

ҫӳллӗ шайра пулнине каламалла. Ҫакна та палӑртмалла, ку кӑларӑм 

пӗлтерӗшӗ паянхи кун татах та ӳсет. Мӗншӗн тесен вӑл пире хамӑрӑн 

тепӗр аслӑ ҫыннӑмӑрӑн -  халӑх педагогикине никӗслесе тӗнчипе 

палӑрнӑ Геннадий Никандрович Волков академикӑн пурӑннӑ чухне 

ҫырса юлнӑ ыр сунӑмне итлесе ӑша хывма май парать. Ҫур сехете 

яхӑн пыракан передачӑра журналист ыйтӑва туллин ҫутатать, лӑпкӑн 

калаҫать. Иван Яковлев халалӗн сыпӑкӗсене илсе кӑтартни те 

кӑларӑма илем кӳрет, кӑсӑклантарса ярать. Л. Сачкова кӑларӑма 

хатӗрленӗ май, чӑвашсен паллӑ этнопедагогӗпе, «Патриархӑмӑр кун- 

ҫулӗ» кӗнеке авторӗпе -  Г.Н. Волковпа курса калаҫнӑ, унӑн 

шухӑшӗсене пӗлнӗ. Тӗрӗс ыйтусем лартать Людмила Николаевна. 

«Кӗнекене мӗнле тӗллевпе ҫырнӑ: унӑн пурнӑҫне туллин кӑтартса 

парас тенӗ-и е унӑн ӗҫне хакласа халӑхшӑн мӗнле пӗлтерӗшне 

палӑртас тени тӗп вырӑнта пулнӑ-и?» -  тесессӗн Геннадий 

Никандрович: «Эсӗ ҫак ыйтӑва хӑвах хуравларӑн. Питӗ тӗрӗс, питӗ 

лайӑх. Ку та, вӑл та пулнӑ» -  тет. Апла пулсассӑн, журналист вырӑнлӑ 

ыйтусем пама пӗлет, калаҫу ҫӑмхине тӗрӗс сӳтме пултарать.

 ̂Мышкинаӗ А. Ҫӗнӗ ӗмӗрӗн сӑнарӗ тӑван литературӑра Тӑван Атӑп. 2003. 10 №. 64 с.

-  Эфирта «Учитель сӑмахӗ» кӑларӑм! Ана эпӗ, Людмила 

Сачкова, ертсе пыратӑп -  ҫапларах пуҫланӑ хӑйӗн ҫӗнӗ кӑларӑмӗсене 

журналист. Пултаруллӑ вӗрентекенсем пирки каласа панӑ ҫак 

передачӑра. Акӑ, Шупашкар хулинчи 59-мӗш шкулта чӑваш чӗлхипе 

литературине вӗрентекен Галина Васильевна Абрамова, 6-мӗш 

шкулти Людмила Ивановна Васильева, 56-мӗш шкулта Галина 

Николаевна Николаева вӗрентекенсемпе ирттернӗ калаҫусем 

радиоитлекенсене кӑсӑклантарма пултарнӑ.

Людмила Сачкова кӗҫӗн ҫулхи ачасем валли «Шӑпӑрлан» 

радиопередача та хатӗрлесе ертсе пынӑ. Кӑларӑмсенче ача сачӗсен 

кулленхи ӗҫӗ-хӗлӗ пирки каласа панӑ, ачасемпе хӑйсемпе те калаҫу 

пуҫарнӑ. Ачапа ача пек калаҫма пултарать журналист. Ыйтӑвӗсем те 

шӑпах та ача хуравлама пултараканнисем. Шӑпӑрлансем сӑвӑ-юрӑпа 

та тыткӑнлаҫҫӗ кӑларӑмсенче. Ҫак кӑларӑмсем ача-пӑчана ҫеҫ мар, 

кирек темле ӳсӗмри радиоитлекенсене те килӗшнӗ, савӑнтарнӑ.

2002 ҫулта мӗнпур массӑллӑ информаци хатӗрӗсен хушшинче 

Республика шайӗнче ирттернӗ конкурсра культурӑпа искусство 

темисене ҫӳллӗ шайра ҫутатнӑшӑн виҫҫӗмӗш вырӑна тивӗҫнӗ 

Людмила Сачкова.

Ҫавӑн пекех Чӑвашрадио 2001 ҫулта 75 ҫулхи юбилейне паллӑ 

тунӑ май, «Чӑваш Ен» Патшалӑх Телерадиокомпанийӗн Хисеп Хутне 

те тивӗҫме пултарнӑ.

Людмила Николаевна Сачкова Чӑвашрадиора «Тавра пӗлӳ 

ыйтӑвӗсем», «Аякри тӑвансем. Диаспора» кӑларӑмсене йӗркелесе 

ертсе пынӑ. Тутарстанра тӑхӑр хутччен пулнӑ. Пушкӑрт, Самара, Сарӑ 

ту облаҫӗнче, Мускавра, И. Я. Яковлев шкулӗнче нумай пулнӑ. Ҫӗр- 

шывӑн тӗрлӗ кӗтесӗсенче чӑвашсемпе курса калаҫнӑ вӑл, вӗсен 

илемлӗ юрри-ташшине ҫырса илнӗ, вӗсемпе халӑха радио урлӑ 

паллаштарнӑ. Итлекенсен юратнӑ передачисем пулса тӑнӑ унӑн 

ярӑмӗсем. Ҫӗр-шыв тӑрӑх сахал мар ҫӳренӗ публицист, ытти

регионсенче пухнӑ опыта сарас ӗҫре самай хӑйне ҫул-ҫӳрев 

кӑларӑмӗсем урлӑ паллаштарнӑ.

Культура темине ҫутатса панисӗр пуҫне, Людмила Сачкова 

информаци передачи те хатӗрленӗ. Ку кӑларӑм «Кунсерен» ятлӑ 

пулнӑ, эфира ирхи 6 сехетре тухнӑ.Тӗрлӗ ыйтӑва татса пама хӑнӑхнӑ 

журналист сӗт хакӗ пирки кӑларӑм хатӗрлес тенӗ, лавккара сӗте хаклӑ 

хакпа сутни, ял ҫыннисенчен вара йӳнӗпе пуҫтарни шухӑшлаттарнӑ 

ӑна. Унсӑр пуҫне ҫулталӑк-ҫулталӑк ҫурӑ ял ӗҫченӗсем, хуҫалӑхсем 

укҫа илейменни те пӑшӑрхантарнӑ. Людмила Сачкова кӑларӑм 

хатӗрлес тата ыйту ҫине хурав тупас тӗллевпе малтан сӗт пуҫтаракан 

усламҫӑсемпе, ферма ӗҫченӗсемпе, зоотехниксемпе, ял ҫыннисемпе, 

каярах сӗт завочӗн ӗҫченӗсемпе калаҫнӑ. Кирлӗ ыйтӑва хускатма 

пултарнӑ журналист, ку ыйтупа вӑл сахал мар вӑхӑт ӗҫленӗ, 

гастрономсене ҫитсе сӗт хакӗпе паллашнӑ, ял хуҫалӑхне, ҫынсене 

лекмелли тупӑш ӑҫтарах ҫухалнин сӑлтавне те пӗлес тенӗ. Заводра 

укҫа-тенкӗне банка куҫарнӑ тесе ӗнентернӗ, журналист кӑларӑм 

хатӗрленӗ. Передача эфира тухни усӑсӑр иртмен - ку ыйтӑва Аслӑ 

пухура сӳтсе явнӑ, депутатсем сӗт хакӗ пирки калаҫнӑ. Тӳрех банкпа 

ҫыхӑннӑ, банк ӗҫченӗсенчен те Людмила Сачкова интервью илнӗ. 

Журналист пуҫарулӑхӗпе ыйтӑва туллин татса пама тӳр килнӗ.

Пурнӑҫра татса паман ыйтусем чылай. Вӗсен сӑлтавӗсем те 

тӗрлӗрен. Пирӗнтен килменнисем те пур. Нумайӑшӗ вара хамӑр айӑпа 

пула тӑтӑшах тӗл пулать. Ҫавӑнпа радио передачисенче общество 

пурнӑҫӗн ҫивӗч ыйтӑвӗсене ытларах хускатас пулать. Вӗсенчен 

пӑрӑнса иртни, ҫитменлӗхсемпе кӑлтӑксене пытарни, йывӑрлӑхсем 

пирки шарламасӑр тӑни пулмалла мар. Паллах, лайӑх пулма ырӑ 

тӗслӗхпе вӗрентес пулать. Аваннине аван, тесе, усаллине-япӑх ку, 

тесе. Итлекене хӑйне шухӑшлаттармалла. Ыррине вӗрентмешкӗн 

пурнӑҫра лайӑххи темӗн чухлех; Пуринчен малтан ӗҫ тата вӑрҫӑ 

ветеранӗсен, ӗҫ ҫыннисен пурнӑҫӗ пахаран та паха тӗслӗх пулса

тӑрать. Ҫавӑнпа та вӗсем ҫинчен чуна пырса тивмелле каласа 

памашкӑн тӑрӑшмалла. Ҫын мӗн ачаранах тӗрӗслӗхшӗн кӗрешме 

хӑнӑхтӑр. Чӑн-чӑн патриот пултӑр. Ҫапла, радион общество умӗнче 

ответлӑхӗ пысӑк.

Журналист таланчӗ вӑл -  тӑрӑшни, вӑй хуни, пултарулӑха 

аталантарни, чунтан ҫӗкленсе, чӗререн хавхаланса кайни, асамлӑ 

«вуткайӑка» тытса илме пултарни. Пурнӑҫ яланах -  шырав, аталану, 

малтуртӑм. Радио та малти вырӑна ҫынлӑх, халӑхлӑх принципӗсене 
лартни -  самана ыйтниех.

«Эпӗ хамӑн профессине чунтан юрататӑп. Мӗн пӗчӗкренех 

ӗмӗтленсе ӳснӗ журналист пулма. Вӗренсе те тухнӑ, шкулта та ӗҫлесе 

курнӑ, хаҫат журналсенче вӑй хунӑ, телевиденире те кӑларӑмсем 

йӗркелесе пӑхнӑ, анчах та радиожурналист ӗҫӗ шӑпах та манӑн 

пурнӑҫ ӗҫӗ пулнине вӑхӑт иртнӗҫемӗн ҫирӗпех ӑнлантӑм. Ку ӗҫе 

юратмасан, кунта тытӑнса тӑраймастӑн: пӗр вӗҫӗм командировкасем, 

ҫине-ҫинех тата питӗ хӑвӑрт передачасем йӗркелесси ҫӑмӑл ӗҫ мар. 

Анчах эпӗ ӑна савӑнсах тата юратсах пурнӑҫлатӑп. Ҫул ҫӳреме те 

питӗ юрататӑп. Инҫе ҫӗрсемпе тата халиччен курман ҫынсемпе 

паллашса чун та, ӑс-хакӑл та пуянланать - манӑн передачӑсем те 

пуянрах пулаҫҫӗ. Эпӗ тата, писатель пулнӑ май, ҫул ҫӳревсенче хамӑн 

пулас произведенисем валли материал пухатӑп.

Асӑну мемориалӗ Тутарстанри Кӑнна Кушки ялӗнче чӑвашсен 

аслӑ патриархӗ И. Я. Яковлев ячӗпе ҫӗкленнине те хам куҫпах куртӑм. 

Эпир малтанхи хут кайнӑ чухне Кӑнна Кушки истори хӑйӗн лавӗ 

ҫинчен ӳкерсе хӑварнӑ ял пек туйӑннӑччӗ, ҫурчӗсем мунча пек, пӗчӗк, 

тӑррине мӑян шӑтнӑ, урамӗсем хушшине пӗҫ тӗп таран атӑ 

тӑхӑнмасӑр кӗме май ҫукчӗ... Чӑвашсен ултӑ писателӗ ҫуралса ӳснӗ 

ҫак ялта. Тепӗр ҫур ҫултан ҫак яла килсен, паллама май ҫукчӗ - ял 

хушши - асфальт, кив ҫуртсене ишсе ҫӗнӗрен ҫӗкленӗ, ыттисене

юсанӑ, клуб, часовня тата шкул ҫӗнӗрен тунӑ тейӗн - йӑлтах паянхи 

кунри самана килсе ҫитнӗ Кӑнна Кушкине.

Ҫеҫпӗл Мишши асӑну мемориалне ҫӗкленине те хамӑн куҫпах 

курса тӑтӑм. Ҫын алли, ҫын шухӑшӗ тем те тума пултарать иккен. 

Ҫеҫпӗл ятне те, чӑвашла та мана пуҫланӑ ялта халӗ ҫынсем ҫулӑмлӑ 

поэтӑн кашни сӑмахӗ мӗн хака тӑнине те ӑнланчӗҫ пулӗ тетӗп. Инҫе 

ҫӗрсем мана яланах илӗртеҫҫӗ - шухӑш виҫесӗрлӗхӗпе, тӗнче 

илемлӗхӗпе, професси тивӗҫӗпе.» - тесе каласа панӑ Людмила 

Сачкова 2001 ҫулхи «Хӑй те вӑл-Шураппа» статьяра.

Чӑвашрадиора 13 ҫул ӗҫленине палӑртрӑмӑр. Ҫак тапхӑрта вӑл 

«Шураппа», «Литература салонӗ», «Таврапӗлӳ ыйтӑвӗсем», «Аякри 

тӑвансем патӗнче», «Профессор кафедри», «Халӑх театрӗ» 

кӑларӑмсем хатӗрлесе, ертсе пынӑ. Радиокӑларӑмсене ҫӗнетсе, 

пуянлатса пырас ӑсталӑхпа палӑрса тӑнӑ, пӗрле ӗҫлекенсем унӑн 

хӑвӑртлӑхӗнчен, ӗҫе тӗплӗ те вӑхӑтра тума пултарнинчен тӗлӗннине 

пӗлтереҫҫӗ.

II ПАЙ. ЛЮДМИЛА САЧКОВАН ПРОЗӐРИ СӐНАР ТӐВАС

ӐСТАЛӐХӖ

2.1. «Чӗкеҫӗм, чӗкеҫ...» кӗнекери хайлавсен илемлӗхпе стиль

уйрӑмлӑхӗсем

Писатель вӑйӗ -  илемлӗ сӑнарсем калӑплама пӗлнинче. 

Ҫыравҫӑ общество пурнӑҫне пур енлӗн сӑнарлать, ҫав вӑхӑтрах 

илемлӗ литературӑн элеменчӗсемпе туллин усӑ курать. Сӑмах ӑстин 

чӗлхи ҫепӗҫ те чӑн чӑвашла, пуян, техӗмлӗ. Психологилле литература 

портречӗсем Чехов сӑнарӗсем енне туртӑнаҫҫӗ.

Людмила Сачкова пултарулӑхӗ калав ӑсталас тӗлӗшпе палӑрса 

тӑрать. Тӗпрен илсен, унӑн геройӗсем -  йывӑр шӑпаллӑ, инкек хуҫнӑ 

ҫынсем. Ҫав вӑхӑтрах телейлӗ самантсене те автор туйса, ҫепӗҫ 

чӗлхепе ҫырса кӑтартать. Ҫакӑнта ӗнтӗ унӑн ӑсталӑхӗ.

Хальхи чӑваш литературинче кӑмӑл-сипет ыйтӑвӗсемпе ҫыхӑннӑ 

проблемӑсем тӗп вырӑн йышӑнаҫҫӗ. Аслӑлӑх литературинче ку 

ӑнлава вырӑсла «нравоописательная», «этологическая», юлашки 

вӑхӑтра «социокультурная» терминсемпе палӑртни тӗл пулать^. 

Проблема тӗсне палӑртни авторӑн хӑйне евӗрлӗхне, вӑл пурнӑҫри 

пулӑмсем ҫине мӗнлерех шухӑш-кӑмӑлпа пӑхнине, пӗр ӑна ҫеҫ 

тивӗҫнӗ енӗсене тупса палӑртма май парать. Проблема авторӑн 

ҫырулӑхри паспорчӗ теме те пулать. Людмила Сачкова хӑйӗн 

хайлавӗсенче кӑмӑл-сипет проблемисене тӗпе хурать, ӑна пурнӑҫ 

ҫулӗ ҫине тухма хатӗрленекен хӗрсемпе каччӑсен, ҫамрӑк мӑшӑрсен 

ҫемьери хутшӑнӑвӗ, ял ҫыннисем эрех-сӑрапа иртӗхни 

канӑҫсӑрлантарать.

Анализ литературного произведения /  Под. ред. Л. И. Емельянова. Л.: Наука, 1976. С. 213.

Людмила Николаевна прозинче туйӑмлӑх, эмоципе хавха, 

лирикӑллӑ сисӗм-сунӑм вӑйлӑ палӑрать. Ҫакӑнпа пӗрлех этем кун- 

ҫулӗнчи «тискерлӗ пурнӑҫ» та ҫыравҫӑ сӑнланинчен курӑнать. Вӑхӑт 

синкерлӗхне этем чун-чӗри витӗр кӑтартса парас тӗлӗшпе вӑй хурать 

вӑл. Ҫыравҫӑ хайлавӗсенче автор сӑнарне кӑткӑслатать. Вӗсенче 

юмахлатса-шахвӑртса сӑнлани, «тӑн пӑтранни» меслечӗпе усӑ курни 

тӗл пулать.

Людмила Сачкова пурнӑҫра ытларах вӑрман илемне, ҫул ҫӳреме, 

паллашма юратать. Ҫыравҫӑна ҫын хӑйне евӗрлӗ пулни 

кӑсӑклантарать, уйрӑм самантсенче тӗрлӗ лару-тӑрура мӗнле 

тыткалани шухӑша ярать.

Писатель шухӑшӗпе, паянхи пурнӑҫа ватӑ ҫыравҫӑсем сӑнласа 

каясшӑнах мар, час-час иртнӗ самана пирки сӑмах пуҫараҫҫӗ: Совет 

тапхӑрӗ, вӑрҫӑ ҫулӗсем ҫинчен хайлавсем йӗркелеҫҫӗ. «Паянхи 

пурнӑҫ ҫинчен очерк ҫеҫ ҫырма пулать. Лна вӑхӑт май килӗ», -  тенӗ Л. 

Сачковӑна Г. Краснов писатель. Сачкова вара кулленхи пурнӑҫ пирки 

паян ҫырать, хальхи саманари ҫынсене хумхантаракан ыйтусене 

ҫӗклет. Вӑхӑт синкерлӗхне этем чун-чӗри витӗр кӑтартса парать. Ҫакӑ 

хайлавсен хӑйне евӗрлӗхне палӑртать те. Тишкерсе тухар-ха, 

тӗслӗхрен, унӑн 1996 ҫулта пичетленсе тухнӑ «Чӗкеҫӗм, чӗкеҫ...» 

кӗнекине кӗнӗ хӑш-пӗр хайлавӗсене. Унта вун пилӗк калавпа икӗ 

повесть кӗнӗ. Калӑпӑшӗпе пысӑках мар пулин те хайлавсенче авторӑн 

шухӑш-кӑмӑлӗ уҫӑмлӑ курӑнать. Хӑйӗн пӗрремӗш кӗнекинче ҫамрӑк 

ҫыравҫӑ паянхи ял пурнӑҫӗн нуши-терчӗ ҫинчен пӑшӑрханса ҫырать, 

тӗрлӗ вак-тӗвеке те шухӑшлавҫӑ куҫӗпе пӑхса хаклама тӑрӑшать, 

пачах та кӗтмен ҫӗртен пӗтӗмлетӳсем тӑвать.

Чӑваш хӗр-упраҫӗпе арӑмӗн пурнӑҫӗпе ӑраскалӗ пирки 

шухӑшламан ҫыравҫӑ ҫук. Тӗнче ӳнерӗн чи паллӑ хӗрарӑмӗсен 

сӑнарӗсемпе юнашар тӑма тивӗҫ чӑваш хӗрарӑмӗн сӑнарӗсем те пур. 

Аса илӗпӗр: Нарспипе Варуҫҫи, Пинерпипе Елюк, Селимепе Уках,

Чинавье инкепе Салампи тата ытти сӑнарсем те. Людмила Сачкован 

«Чӗкеҫӗм, чӗкеҫ...» повеҫӗнчи Рая Ласточкина сӑнарӗ ҫавсене аса 

илтерет. Ашшӗ-амӑшӗ чӗкеҫ кайӑк пек чипер пӑхса ӳстернӗ чӗвӗл- 

чӗвӗл чӗлхеллӗ чипер чун -  тӗнче илемӗпе сӑвапӗ -  повеҫ вӗҫӗнче 

ӑшра пӑшӑрхану хӑварать. Телейсӗр унӑн пурнӑҫӗ, илемсӗр унӑн кун- 

ҫулӗ. Тата ытла вӑхӑтсӑр, юрӑхсӑр татӑлать вӑл. Мӗншӗн? Хӑйсем 

ухмаххипе-и е тӗнчипе самана ҫав тери тӑрлавсӑррине пула-и? 

Повеҫре паянхи пурнӑҫ, паянхи ҫынсем уҫҫӑнах курӑнса тӑраҫҫӗ. 

Хайлаври ӳкерчӗксем ялти ҫамрӑк мӑшӑрсен юратӑвӗпе кӗвӗҫӳлӗхӗ 

эрех-сӑр^па хутӑшса лайӑх мӑшӑрсене ҫынлӑхран кӑларнине 

сӑнлаҫҫӗ.

Автор хаклавӗсӗр илемлӗ хайлав пулма пултараймасть. Тепӗр 

чухне вӗсем тӳрех, куҫ умӗнчех, йӗркеленсе пыраҫҫӗ. Л. Сачкова 

«Чӗкеҫӗм, чӗкеҫ...» повеҫӗнче Рая Ласточкина шкул пӗтернӗ- 

пӗтерменех качча тухса патак ҫисе пурӑннишӗн тата унӑн ҫамрӑк 

ӗмӗрӗ вӑхӑтсӑр татӑлнӑшӑн пӑшӑрханни, кулянни палӑрать. Алюш 

Райӑна вӑрласа кӗнӗ хыҫҫӑн автор хӑйӗн позицине пытармасӑрах 

ҫакӑн пек фраза кӗртет: «Пӗлмест-ха хальллӗхе Рая кӗҫӗрхи каҫ 

куҫҫуль ҫулӗн пуҫламӑшӗ ҫеҫ иккенне». Повеҫӗн сюжет аталанӑвӗнче 

Райӑн чӑнах та сахал мар усал сӑмах илтме те, упӑшкин патакне ҫиме 

те тивет. Алюш вара, кӗвӗҫ чунлӑ, кӑра характерлӑ пулса пархатарсӑр 

сӑнар шутне кӗрет. Хайлаври сӑнарсене «ырӑ» тата «япӑх», 

«пархатарлӑ» е «пархатарсӑр» тесе пайлани пӗлтерӗшлӗ мар. 

Мӗншӗн тесен чӑн пурнӑҫран илнӗ сӑнар-характерӑн лайӑх тата япӑх 

енӗсем те пулма пултараҫҫӗ. Рая Ласточкинан качча тухиччен те, 

качча тухсан та, ҫынлӑхран тухиччен, лайӑх енӗсем пурри курӑнать. 

Автор хак панӑ тӑрӑх: «Рая яланах капӑр та типтерлӗ». «Кӑшт 

ҫӑмӑлттайрах та вӗҫкӗнрех пулин те, Рая хӑйӗн савнине курсан» 

именме пӗлет. «Уҫӑ та ҫӑмӑл кӑмӑллӑскер, сӑнран ытла чиперех 

пулмасан та, яланах килӗшӳллӗ, капӑр тумланаканскер, ҫиҫсе-кулса

сиккелесе ҫеҫ ҫӳрекенскер, пурин кӑмӑлне те каять вӑл»'*. Ҫакӑн пек 

ҫырса кӑтартнинче, паллах, писатель хӑйӗн тӗп геройне мӗнлерех 

кӑмӑл-туйӑмпа хаклани те курӑнать.

Повеҫӗн хавхи драмӑллӑ, анчах та хайлав вӗҫӗнче трагедиллӗ 

хавха сӗмне илет. Рая Алюша качча тухнӑ хыҫҫӑн пӗр ырӑ кун та 

кураймасть, тамӑка лекнӗ тейӗн: упӑшки пӗрмай кӗвӗҫет, вӗҫӗмсӗр 

хӗнет. Икӗ ачаллӑ хӗрарӑм хӗн-асапа тӳсеймесӗр юлашкинчен хӑй 

ҫине алӑ хурать. Рая Ласточкина сӑнарӗ вара сентиментализмпа 

трагизм хавхисене пӗрлештерсе тӑрать.

Чӑваш илемлӗ литературин аталанӑвӗнчи сӑнар тӑвас, ҫав 

сӑнарсен сӑн-сӑпатне сӑнлас енчен пӑхсан пирӗн ҫыравҫӑсем чылай 

пысӑк ӳсӗм, ҫитӗнӳ туни курӑнать. Илемлӗ литературӑра сӑн-сӑпата 

сӑнланин чи анлӑ сарӑлнӑ мелӗ вӑл -  ҫырса сӑнлани. Нумай чухне ҫак 

мел автор характеристикипе тӳр килет.

Л. Сачкова Рая сӑнне акӑ мӗнле курса хаклать: «Рая ҫивӗч, 

вӗҫсе-чупса ҫӳрекен хӗр. Сӑпсанни пек ҫинҫе пилӗкне пиҫӗххипе 

ҫатӑртаттарса туртса ҫыхать, кӗске те хутламлӑ-хутламлӑ кӗпе 

тӑхӑнма юратать. Кӑтра ҫӳҫ хӳрийӗ, кӗске те сарлака кӗпе аркийӗ 

такама йӗкӗлтенӗн йӑлт та ялт ҫеҫ сиккелеҫҫӗ унӑн».

Тепӗр чухне автор шухӑшласа тупнӑ калуҫӑ сӑнарӗ авторӑн 

шухӑш-кӑмӑлне, туйӑмне, вӑл тӗп сӑнар майлӑ е хирӗҫ пулнине 

кӑтартса унпа ҫывӑхланма пултарать. Кун пек пулӑма текстри 

тӗслӗхпе ҫирӗплетмелле. Тӗрӗссипе, автор-калуҫӑ текстра нихӑҫан та 

нейтраллӑ пулма пултараймасть. Вӑл яланах пӗр-пӗр сӑнар майлӑ е 

хирӗҫ. Хӑш-пӗр хайлавсенче, уйрӑмах автор сӑнарсен сӑн-сӑпатне 

сӑнланинче, характеристика панинче, вӗсене килӗштерни е 

килӗштерменни тӳрех сисӗнет. Л. Сачкова Рая сӑнарне юратса, ҫав 

вӑхӑтрах хӗрхенсе унӑн упӑшкине, Алюша, ырламасӑр сӑнлани

‘ Сачкова Л. Чӗкеҫӗм, чӗкеҫ...: калавсемпе повеҫсем. Шупашкар; Чӑваш кӗн иэд-ви. 1996. 158 с.

курӑнать. Вырӑн-вырӑн автор Райӑшӑн кулянни тӳрремӗнех куҫ умне 

тухать: «Хӗрӗн сехри хӑпсах тухрӗ. Хӗскӗч пек алӑсен ытамӗнче 

сывлӑшӗ те пӳлӗнсе ларчӗ ун. Куҫӗнчен каллех куҫҫуль юхрӗ...

Ӗнтӗ хӗр йӑлтах каччӑ аллинче халь. Тем пек хирӗҫ тӑчӗ пулсан 

та, Алюш вӑйпах хывса илчӗ унӑн ҫиелти шур кӗпине...

Ҫут тӗнчере кун пек намӑс пуррине Рая тӗлӗкре те 

сӗмленменччӗ. Ҫамрӑк чунри мӗнпур юратуран ырату ҫеҫ тӑрса 

юлчӗ... Унччен юратнӑ Алюшне кун хыҫҫӑн юратма мар, курайми 

пулса ҫитрӗ вӑл. Тухса тарӗччӗ таҫта ҫити куҫ курми!... Тунсӑхлӑн 

ыратса тапрӗ ун чӗри -  пӗтрӗ, вӗҫленчӗ хӗр ӗмӗрӗ, ӗретлӗн савӑнса- 

кулса та юлаймарӗ, вунҫиччӗри пуҫпах арӑм пулса тӑчӗ... Эх, хӗр 

ӗмӗрӗ!... Хӑналӑх ҫеҫ иккен эс чӑнах та».

«Чӗкеҫӗм, чӗкеҫ...» -  Людмила Ҫачкован чи лайӑх 

хайлавӗсенчен пӗринче портретсем те вирлӗ, характерӗсем, ӗҫсем, 

лартнӑ ыйтусем ҫивӗч. Унсӑр пуҫне ҫыравҫӑ портрет ӑсти пулнине те 

палӑртмалла.

Чӗкеҫ вӑл -  чӑваш халӑхӗн сӑваплӑ кайӑкӗ. Чӗкеҫ иленни кил- 

ҫурт телейӗ тесе шутланнӑ. Ун юррипе ача-пӑчана калаҫма вӗрентнӗ. 

Тем каласассӑн та, арҫын пурнӑҫ ҫине пӗр куҫпа пӑхать, хӗрарӑм -  

хӑй куҫӗпе. Повесть ячӗ хӑех хайлав сӗмне палӑртать. Кунта -  чӑваш 

халӑхӗн чун-чӗри. Кашни ӑрӑвӑн ӗмӗрӗнче хӑйӗн кун-ҫулӗ, илемлӗ 

тапхӑрӗсем, ӗмӗтсем, сӑнарсемпе прототипсем. Повеҫӗн тытӑмӗнче 

авторӑн сӑнарӗ, шухӑшӗ, ӗмӗчӗ, туйӑмӗ, хаклавӗ малта пырать.

«Чӗкеҫӗм, чӗкеҫре» хускатнӑ ыйтусем паянхи ҫамрӑксене ҫывӑх. 

Вулакан умне хальхи вӑхӑтри ҫамрӑксен туслӑхӗпе юратӑвӗ тухса 

тӑрать. Мӗн вӑл юрату? Мӗнле пулмалла унӑн? Ҫемье юратӑвӗ мӗнре 

е камра?

Хайлав пуҫламӑшӗнче Рая шкултан вӗренсе тухакан ҫамрӑк хӗр. 

Тен, ҫавӑнпа-и, ашшӗ-амӑшӗ ӑна ӗҫе ытлашшипех кӳлмен. «Ӑшӑ 

пӳлӗмри чечек пек-ши? ӳссе ҫитӗнчӗ Рая», -  тет ун ҫинчен автор.

Килте урай сӗркелет те чашӑк-тирӗк ҫукалать -  ҫавӑ ҫеҫ унӑн мӗнпур 

ӗҫӗ те. Вӗренӳре те пит палӑрсах каймасть Рая, анчах начаррисен 

шутӗнче нихӑҫан та пулман. Ытларах «3» тата «4» паллӑсем унӑн 

дневникӗнче. Пурте ӑна ӑшӑ куҫпа пӑхаҫҫӗ: уҫӑ та ҫӑмӑл кӑмӑллӑскер, 

яланах килӗшӳллӗ, капӑр тумланаканскер ҫиҫсе-кулса сиккелесе ҫеҫ 

ҫӳрекенскер, пурин кӑмӑлне те каять вӑл».

Рая телейӗшӗн ҫине тӑрса кӗрешме хал ҫитереймест, 

ирӗксӗрлесе, вӑрласа качча илсе кайнипе ҫырлахать, куҫҫуль 

юхтарнисӗр пуҫне нимӗн те тумасть. Вӗренесси ҫинчен манма тивет 

хӗрӗн. Вӑл фермӑра ӗҫлет. Хӑй юратман, чунӗ туртман ӗҫ канӑҫлӑх 

кӳмест, ӗҫре те пӑтӑрмахсем сиксе тухаҫҫӗ. Хунямӑшӗ те ҫиелтен яка 

чӗлхеллӗскер, чунӗпе -  хура. Вӑл ҫамрӑксене тату, килӗштерсе 

пурӑнма памасть. Кинӗ ҫинчен элек сарать, пӗрмаях вӑрҫтарать. 

Арӑмне ӗҫкӗ-ҫикӗре ыттисем пек савӑнсан упӑшки ятлать е хӗнесе 

пӗтерет. Тӗслӗхрен: «Ҫынсемпе пӗрле Рая ташша тухрӗ. Хаваслӑ 

шӑв-шавра пӗр хушӑ пурин ҫинчен те мансах ташларӗ вӑп, упӑшки хӑй 

енне сивӗ куҫпа пӑха-пӑха илнине сисмерӗ.

Хӑнаран киле таврӑнсан, кӑна алӑка хупрӗ ҫеҫ шӑмарса пыракан 

Алюш пӗррех ҫапса антарчӗ арӑмне ҫӗр ҫине.

-  Алюш! Мӗншӗн?! Ма хӗнетӗн каллех?! -  йӗрсе ҫухӑрса ячӗ 

хӗрарӑм.

-  Сикнӗшӗн, ют арҫынсемпе сикнӗшӗн! Акӑ сана! Ме! Юхха! 

Чунна кӑларса илетӗп те, ҫӳҫӗнчен йыт вилли пек сӗтӗрсе, чӑлана 

кӗртсе пӑрахрӗ.

Ҫемьере телей курманскер Рая пӳрт ӑшши ҫинчен те, ачисем 

ҫинчен те шухӑшлама пӑрахать. Унта та кунта ҫӳп-ҫап выртни те, газ 

плити хуралса ларни те, ачи-пӑчи эрне хушши ҫӑвӑнманни те уншӑн 

ним те мар. Ҫамрӑк чухнехи тантӑшӗ Галя килсе кӗни -  произведени 

кульминацийӗ. Хӗрарӑм, упӑшки хӗненине чӑтаймасӑр хӑй ҫине алӑ

хурать. Усал ӗҫ тӑвать, ҫылӑха кӗрет. Рая шӑпинче нумай чӑваш 

хӗрарӑмӗн кун-ҫулӗ курӑнать.

Чип-чипер, ытарма ҫук хӗрача мӗншӗн лӑпӑр-лапӑр, нӗрсӗр 

хӗрарӑма тухнин сӑлтавне витӗмлӗ кӑтартнӑ автор.

Упӑшкин сӑнарне те витӗмлӗ, куҫ умне тухса тӑмалла калӑпланӑ 

Л. Сачкова. Алюш -  ялти ҫамрӑк, вӑл хӗртен пилӗк ҫула яхӑн аслӑ. 

Хӗр чухне арӑмне юратса «чӗкеҫӗм, чӗкеҫ, ӗмӗр килӗштерсе 

пурӑнӑпӑр» тет. Пурнӑҫра апла мар иккен. Япшар чӗлхеллӗ ҫын та 

хура чунлӑ пулма пултарать. Алюш та ҫапларах ҫын пулнӑ.

Кӗвӗҫ чунлӑскер ҫамрӑксен ӑсату каҫӗнче выляса чуп тунӑшӑн 

ҫапӑҫу пуҫлать. Чурӑс кӑмӑллӑ, усал, хӑй ҫинчен анчах шутлакан ҫын. 

Ирӗксӗрлесе хӗре арӑм тӑвать. Сӑлтавсӑрах ӳпкелешет, кӳлешет. 

Таса чунлӑ арӑмне кӗвӗҫет. Вӑл ӑна хӗр, арӑм, ачисен амӑшӗ 

вырӑнне хурса хисеплеме те пӗлмест. Илем туйӑмӗ ҫук арҫын хӑйпе 

юнашар хитре хӗрарӑм пурӑннине те асӑрхамасть. Ҫакӑ вӗсене 

трагеди патне илсе ҫитерет те.

Усал ҫын -  чирлӗ ҫын. Ун чунӗ яланах йӳҫсе ҫӳрет, таврари 

илемпе ырлӑха асӑрхамасть. Алюшӑн ҫырла пек арӑмӗ «катемпи» пек 

хӑрхӑма тухать. Рая хӑйшӗн кам пулнине упӑшки арӑмӗ вилсен ҫеҫ 

туять. Унӑн чунӗ тертленет, асапланать. Вӑл тепӗр хут авланасси 

пирки илтесшӗн те мар. Хӑй мӗн тери пысӑк йӑнӑш тунине туйса илет.

«Арӑмне йӑтса илсе вырӑн ҫине хучӗ те фельдшер патне тухса 

чупрӗ. Хӑй ура айӗнче ҫӗр пуррине те, пуҫ тӑрринче тӳпе пуррине те 

туймарӗ -  мӗн ҫухатнине тинех ӑнланса илчӗ...

Ҫавӑнтанах тӑна кӗреймесӗр пурӑнать Алюш: ӗҫре те канӑҫ ҫук, 

килте те кичем, тунсӑх, асӗнче вӗҫӗмех вилнӗ арӑмӗ тӑрать, куҫа 

хупсан пушшех ачаш та чипер, йӑл кулса кӑчӑк туртать хӑй патне, 

чӗнет, илӗртет. Каҫсерен минтерне ыталаса сассӑр йӗрет упӑшка...» .

«Чавса ҫывӑх та ҫыртма ҫук», -  тенӗ ваттисем. Темиҫе ӗмӗр 

чӑваш кун-ҫулӗнче палӑракан проблема -  вилӗм. Ку хайлаври геройӑн

пурнӑҫӗ те синкерлӗ вӗҫленет. Йывӑр пурнӑҫ, пӗр-пӗрне ӑнланманни, 

хисеплеменни, шута хуманни, кӳрентерни тата хӑш-пӗр ҫынсем хӑйсен 

ҫынлӑхне ҫухатни инкек патне илсе ҫитерме пултарать.

«Чӗлхи ҫирӗп, вӑл -  хӑйне алӑра ҫирӗп тытса пырса ҫыракан 

прозаик. «Кайран юсӑп-ха», -  тесе чӗлхе, стиль шайрӑкӗсене пӑрахса 

хӑвармасть. Кашни сӑмаха герой чӗлхипе килӗштерсе ҫырса парать», 

тет ҫыравҫӑ ҫинчен Г. Федоров критик^.

Ҫут ҫанталӑк вӑхӑчӗсене контраст мелӗпе сӑнласа автор 

сӑнарсен кӑмӑл-туйӑмне те туллинрех уҫса пама тӑрӑшать. Ҫут 

ҫанталӑк пулӑмӗсене те, геройсене те хӑй евӗрлӗ сӑнлать ҫыравҫӑ, 

сахал сӑмахпах нумай япала пирки калама пултарать. Унӑн шухӑшлав 

стилӗнче кӗскелӗх тӗпре.

Повеҫри ӗҫсем ҫуркунне, «ирхи сывлӑм пек илӗртӳллӗ, ҫав 

вӑхӑтрах хӑвӑрт та сисӗнмесӗр иртекен вӑхӑтран» пуҫланаҫҫӗ.

«Ирхи сывлӑм пек илӗртӳллӗ, илемлӗ, чи хаваслӑ, капӑр, пуян, 

пуҫ ҫавӑрмалла асамлӑ, ҫав вӑхӑтрах хӑвӑрт та сисӗнмесӗр иртекен 

вӑхӑт. Чун хӗпӗртенӗ, ӳт кӗнӗ кунсем. Пуласлӑх вара ирхи кӑвак 

тӗтрелӗх витӗр хӗвел хӑпарнӑ пек туйӑнать.

Хӑҫан та пулин кӗркунне ҫитесси халь асра та ҫук-ха...».

Людмила Сачкова каланӑ тӑрӑх, вӑл символла герой сӑнарлама 

шутламан. Пурнӑҫри лару-тӑрун пӗр пайне тишкерсе хакланӑ.

Сӑмах ӑсти хайлавӗсене пуҫлама та, вӗҫлеме те, тытӑмне 

йӗркелеме те, сӑнарӑн хӑйӗн чӗлхине тупма, характерсене 

детальсемпе пуянлатма та пӗлет. Малтанах ытарлӑн систерсе 

хӑварасси те пур унӑн. Туй кунӗнче пилленӗ чухне хунямӑш аллинчи 

тӑвар тӑкӑнса кайни те, «Микка» повеҫре йӗкӗлтесе каланисем те питӗ 

вырӑнлӑ. Кулӑш, тарӑху, савӑнӑҫ -  тӗрлӗ йышши стиль палӑрса 

пырать.

Федоров Г. И. Сӑнарлӑ сӑмах шыравӗ. Шупашкар : Чӑваш кӗнӗ изд-ви, 1996. 224 с.

Сачкова кӗнекисене вуланӑ май, палланӑ ҫынсен сӑнарӗсем куҫ 

умне тухса пыраҫҫӗ. Ҫакна та хӑйне евӗрлӗх темелле.

Ҫыравҫӑ сапӑрлӑх ыйтӑвӗсене ҫутатакан хайлавсемпе 

тыткӑнлать. Унӑн кашни калавӗнче тенӗ пекех вӗрентсе калани 

сисӗнет. Сапӑрлӑх ыйтӑвӗсене ҫутатнипе пӗрлех унӑн хайлавӗсем 

тарӑн психологизмлӑ.

Писатель сӑнарӗсене «пиҫсе ҫитнӗ» самантра курса ӳкерсе илнӗ 

пек туйӑнать. «Оля-Улькка» калавӗнче те палланӑ лару-тӑрусем 

нумай: тӗлӗнмелле хитре хӗрача, ӑслӑскер, шкултан ылтӑн медальпе 

вӗренсе тухнӑскер, кайран ӑнсӑртран ухмах Улькка пулса юлать. Сӑнӗ 

те, ӑсӗ те пӗтет хӗрӗн, хӑрушӑ мӗлке пулса юлать.

«Хӗлӗхӗ татӑлнӑ кӗсле пек, ӗмӗрӗ вӑрӑм, юрри кӗске пулчӗ 

унӑн». Мӗнле сӑлтавпа? Ӑнсӑртран ҫут ҫанталӑк инкекӗпе шар курни 

вӑл -  илемлӗ хайлавсенчи ӗҫсене сӑлтавлани пулмасть. Авторӑн ун 

пек тума юрамасть. Ку вӑл искусство меслечӗ мар, фотографи 

меслечӗ. Сачкован, тен, кӗске тӗрленчӗк мар, шухӑша тарӑнлатса 

кайса, трагеди туппине тупса ҫырнӑ пысӑкрах хайлав ҫырмалла пулнӑ.

«Ҫаврӑм» калаври Аля -  ӗҫлеме юратман хӗр. Вӑл ӗмӗтленсе- 

ӗмӗтленсе пурӑнать те шуҫлак пӑр ҫине персе анать.

Хайлавсенчен нумайӑшӗ синкерлӗ вӗҫленет. Пурнӑҫ парнелеме, 

ӑна илемлетме тивӗҫлӗ юрату вилӗм патне илсе пырать. XX ӗмӗр 

вӗҫӗнчи прозӑн сӑнарлӑхӗ пачах урӑхла, пурнӑҫ хавасӗ сӳнсе пыни, 

чыссӑрлӑх сӑнланать. Тин ҫуралнӑ ачасене ҫӑла пӑрахаҫҫӗ. «Чун» 

хайлавра тӗл пулатпӑр ҫак пулӑмпа. Пӗчӗк Арҫукӑн пӗчӗк ӗмӗчӗ пирки 

пӗлтерет ҫыравҫӑ. «Чӗре сури» балладӑра хӑрушӑ ӗҫ-пуҫа сӑнласа 

парать. «Выҫ хырӑм хирти шӑрчӑк пек чӑрлатать» тесе пуҫлать 

сӑмахне ҫыравҫӑ. Ыйткалама тухнӑ ачана кӗреҫе сухаллӑ хуҫапа 

юлташӗ хӑваласа ҫитеҫҫӗ, хӑйсемпе пӗрле лартса каяҫҫӗ. Тӗлӗкре те 

тӗлленмен апата ҫитереҫҫӗ -  пӗремӗк, сушкӑ, пӳремеч, чӑх тукмакки... 

Сыпкӑм-сыпкӑм сыптарса ӳсӗртсе яраҫҫӗ. Ку хӑрушӑ ӗҫ умӗ ҫеҫ, ачана

арман айне пӑрахас ӗмӗт тытать ват хуҫа... Ӗҫ-пуҫ кунпах вӗҫленмест- 

ха, урӑх енпе те ахрӑмланать. Хӗл варринче, такӑр ҫуна ҫулӗ ҫинче 

хуҫапа арӑмӗ ача тупаҫҫӗ, пӗрле илсе каяҫҫӗ.

Хитре мӑшӑрӑн хитре юратӑвӗ те «Ӗмӗтпе Ӗмӗтсӗрлӗх» калавра 

шӑпа аллинче вӑхӑтсӑр татӑлать. Хайлаври ӗҫ-пулӑмсем вилӗмпе 

вӗҫленеҫҫӗ. «Ӗмӗтпе Ӗмӗтсӗрлӗх» новеллӑри геройсен пурнӑҫӗ 

синкерлӗ вӗҫленет. Ҫут ӗмӗтпе пурӑнакан, телейлӗ пуласлӑха шанса 

тӑракан Таньӑпа Сашӑна, ҫӗнӗ пурнӑҫ пуҫлас текенскерсене, вӑхӑтсӑр 

пӗр шӑтӑка юнашар пытараҫҫӗ. «Ылхан кӑна виттӗр виле япали енне 

алӑ тӑсма ӗмӗтсӗрлӗх ҫитернӗ ҫынна! Виле япали виле турттӑр, вут 

япали вут турттӑр», -  текен сӑмахсемпеле хайлава вӗҫлесе пурнӑҫ 

ҫине урӑхларах куҫсемпе пӑхма хистет автор. Эпир пурте шухӑш- 

ӗмӗтсемпе пурӑнатпӑр, шухӑшласа хуни пурнӑҫланасса кӗтетпӗр. 

Анчах та тепӗр чухне эпир шухӑшласа хунӑ пек пулаймасть, пурнӑҫ 

саккунне улӑштарма май ҫукрах. Хайлавӑн проблемисем анлӑ. Хальхи 

вӑхӑтри тӗп ыйтусем ҫинче чарӑнса тӑни куҫ кӗретех. Ку хайлавра 

ӗҫкӗ палӑрӑмлӑ вырӑн йышӑнать. «Ӗҫкӗ айӑплӑ мар, ӗҫекен айӑплӑ», 

-  тенӗ халӑхра. Таксист ӑна усал шӗвек яни вилӗм патне илсе пычӗ, 

ӗмӗтленнӗ шухӑшсене пурнӑҫлама параймарӗ...

Ҫӗнӗ шыравсем хушшинче Людмила Сачкова опычӗ ӑнӑҫлӑ 

темелле. Хӑйне канӑҫсӑрлантаракан шухӑш-кӑмӑла тӗрлӗ енчен, 

тӗрлӗ сыпӑксенче уҫса пама тӑрӑшать вӑл. Ҫав вӑхӑтрах ыттисем 

кӑнттам алӑсемпе тытасран хӑй тӗнчине хӳтӗлесе те хӑварма 

пултарать. Сӑнарлӑ шухӑшлав тӗпре уншӑн. Сӑвӑсен структури 

классикӑллӑ формӑсен чиккинче.

Произведенисенче авторӑн хӑйӗн те ыйтусене хурав пама мехел 

пур. Калас текен шухӑшсене тарӑнрах уҫса пама Сачковӑна анлӑрах 

текст кирлӗ пек туйӑнать, тен, пысӑкрах формӑсем те.

Людмила Сачкова халӑх, ҫӗр-шыв тата общество умне тухнӑ 

йывӑрлӑхсемпе инкек-синкексене, чӑрмавсемпе кӑмӑл-сипет

«чирӗсене» пурне те анлӑн ҫӗклесе вулакан патне ҫитерме тӑрӑшать. 

Саманапа, вӑхӑтпа тан утать вӑл, пӗтӗм халӑхшӑн тата кашни уйрӑм 

ҫыншӑн пӗлтерӗшлӗ те ҫывӑх ыйтусене хускатать.

Людмила Сачкова халӑх сӑмахлӑхӗпе пӗлсе усӑ курать, йӑли- 

йӗркине тӗПлӗн ҫырса кӑтартать. Туйӑмлӑ психологиллӗ 

шухӑшлавсене тӑсса каймасть. Лирикӑллӑ япала ҫырнӑ чухне шалти 

туйӑмсене кӑтартас тӗллевпе нумай автор хайлава тӑсса-тӑсса 

пырать те, вулакан вара унран сивӗнет. Сачкова хайлавӑн эпикӑлла 

анлӑшне, ӗҫсен сюжет аталанӑвне лирикӑлла ҫаврӑмсемпе 

сыпӑнтарса пырать. Ҫакна авторӑн пысӑк ӑсталӑхӗ, хӑйне евӗрлӗхӗ 

тесе палӑртмалла.

Ҫакна вӗрентеҫҫӗ пире Людмила Николаевна Сачкова 

хайлавӗсем.

Пурнӑҫ парнелеме, ӑна илемлетме тивӗҫлӗ юрату вилӗм патне 

илсе пырать. («Чун», «Читлӗхри юрӑ»). Пӗчӗк Арҫукӑн йывӑр шӑпи 

(тутӑ пуласси -  («Чӗре сури»), ҫамрӑк мӑшӑрӑн ӑмсанмалла юратӑвӗ 

те («Ӗмӗтпе Ӗмӗтсӗрлӗх») шӑпа аллинче вӑхӑтсӑр татӑлать. Сля- 

Улькка пурнӑҫӗ те трагедиллӗ хывӑнать. Пурнӑҫ юхӑмӗпе вӑй хумасӑр 

ишсе пыракан Альӑна («Ҫаврӑм») та малашлӑхра савӑнӑҫ кӗтмест. 

Трагеди калӑпӑшне уҫса пама пӗлет автор. Тарӑнӑшӗ вара яланах 

уҫҫӑнах пӗтеймест. Кунта шухӑшлав стилӗн кӗскелӗхӗ пахалӑхран 

ҫитменлӗхе куҫса кайма тӑрать, пӗр япалан икӗ енӗ темелле. 

Мӗншӗн? Мӗнле майпа? текен ыйтусене туллинех хурав илес килет.

Ҫыравҫӑ сӑнарсен шалти тӗнчипе хӗрӳ туйӑмне, чун ыратӑвне, 

сисӗм пуянлӑхне ӗненмелле те витӗмлӗн сӑнарлать.

Л. Сачкова калавсенче ҫемье ыйтӑвне ҫивӗччӗн кӑтартать. 

Пурнӑҫ тата унӑн йӗрки ҫине мӗнле куҫпа пӑхни, ун ҫинчен мӗн 

шухӑшланипе ҫыхӑнса тӑрать. Хальхи саманара ҫынсем пӗр-пӗринчен 

уйрӑлса, ютшӑнса пыни тӗп шухӑш пулса тӑрать.

Калавсенче тӗнче пӑсӑлса пынине сӑнлакан проблема хайлавсен 

пуҫламӑшӗнчен вӗҫне ҫитиех лайӑх курӑнать.

Ҫӗнӗлле йӗркеленекен ял пурнӑҫӗ, сӑн-сӑпачӗ илемлӗ 

литература хайлавӗнче ӳкерӗннине тӑтӑшах курма пулать унӑн калав- 

повӗҫпе паллашсан. Ял сӑн-сӑпачӗпе пӗрлех унти ҫынсен кӑмӑл- 

туйӑмӗ, тӗнче курӑмӗ улшӑнса пыни сисӗнет. Паянхи ял ҫынни 

ирӗксерлесе ҫӗнетнӗ пурнӑҫ ҫине пачах кӗтмен ҫӗнӗ кӑмӑл-туйӑмпа 

пӑхма тытӑнни те курӑнать. Ӗлӗк тӗслӗх вырӑнӗнче пулнӑ кӑмӑл- 

туйӑм, этемлӗх ыйтӑвӗсем, ҫынпа ҫын, кӳршӗ-аршӑ, хутшӑнӑвӗсем 

хӑйсене сӑнасах тӑма, май пулнӑ таран авалтан килекен йӗркесене 

упраса хӑварма хистеҫҫӗ. Ҫавӑнпа та Людмила Сачковӑна та ял теми 

кӑсӑклантарнинчен тӗлӗнмелли нимӗн те ҫук. Ҫыравҫӑ 

пултарулӑхӗнче паянхи чӑваш ялӗн шӑпи мала тухни куҫ кӗрет. 

Пӑшӑрхантармаллипех пӑшӑрхантарать сӑмах ӑстине хӑй ӳссе ҫын 

пулнӑ ҫӗрӗн-шывӑн хальхипе малашнехи кун-ҫулӗ.

Людмила Сачкова кашни сӑнара детальсемпе илемлетме пӗлет. 

Повеҫӗсенче сӑнланӑ чылай ӳкерчӗк, диалог произведенири ӗҫсен 

малаллахи аталанӑвӗпе ҫыхӑннӑ.

Тен, Людмила Николаевнӑна пурнӑҫ ҫулӗнче шкулта ӗҫлеме 

тивнӗрен, ачасене тӑван чӗлхене хисеплеме тата юратма чун парса 

тӑрӑшнӑран хайлавӗсем те шкул пурнӑҫӗпе, учитель ӗҫӗ-хӗлӗпе 

ҫыхӑннисем чылай. Вӗсенчен «Маму» хайлава палӑртас килет. 

Ҫамрӑк вӗрентекен -  Ираида Ивановна хӑйӗн ӗҫне чунтан парӑнса 

ӗҫлекенскер, пысӑк чӗреллӗ ҫын. Амӑш хӳттисӗр тӑрса юлнӑ 

Муслимшӑн чунӗ еплерех ыратать, тӗнче илтмелле кӑшкӑрса ярас 

килет унӑн. Анчах та вӑл -  вӗрентекен, унӑн пӑтӑрмаха пӗтерме 

пӗлмелле, ачана лӑплантарма та пултармалла. Хайлав ӑнӑҫлӑ пулса 

тухнӑ авторӑн, чун ыратӑвне, ачапа вӗрентекен пӑшӑрханӑвне туллин 

ҫутатса пама пултарнӑ вӑл.

«Микка» повеҫре автор ялта пурӑнакан пӗр айвантарах йӗкӗт 

ҫинчен самаях йӗкӗлтевпӗн каласа парать. Микка -  вӑтӑр ҫула ҫитнӗ 

лутрарах, пысӑк кӑвак куҫлӑ арҫын. Ку произведенире пире автор 

героя ӗҫлеме юратман, пӗлмен ҫын пек кӑтартса парать. Чӑнах та, вӑл 

тӗрлӗ ӗҫ пуҫласа пӑхать, анчах пӗрне те вӗҫне ҫитереймест. Микка 

философилле шухӑшсемпе пурӑнать. «Пурнӑҫра хырӑмшӑн кӑна 

пурӑнмалла мар, анне. Кавлеме качака та пӗлет. Шухӑшлас пулать!» -  

тет [29, 76]. Герой темӗн те пӗлет пулин те, пурӑҫра вӗсене усӑ курма 

чухлаймасть. Унӑн дельтаплан тӑвас ӗмӗт ҫуралать. Дельтапланне, 

инженер пулӑшнипе, туса пӗтерет, анчах та: «Тинех Микулайӗн 

ӗмӗтленнӗ ӗмӗчӗ ҫитсе пырать! Ял халӑхӗ мӗнле тӗлӗнет унран! 

«Микка паттӑра тухрӗ! Микка -  паттӑр!..» Ҫавнашкал туйӑмсемпе 

хӑпартпанса ҫӗрелле вӗҫӗм пӑхса айкашнипе Миккуль дельтапланне 

тытса пырасси ҫинчен мансах кайрӗ. Хӑй те хӑй мар... Савӑнӑҫ чикки 

виҫерен тухса кайрӗ пулас, Миккуль икӗ аллине ҫӳлелле ҫӗклесе урра! 

кӑшкӑрса ячӗ. Чул пек персе анчӗ вӗҫевҫӗ ҫӗр ҫине».

Ӗмӗтленсе пурӑнать-пурӑнать те, юлашкинчен инвалид коляски 

ҫинче ларса юлать. Ку хайлавра ашшӗпе-амӑшӗн ҫитменлӗхсем те 

курӑнаҫҫӗ. Вӗсем Миккана пӗчӗкрен ӗҫе хӑнӑхтарман. «Хӑвана 

ҫамрӑкла аваҫҫӗ» текен ваттисен сӑмахне шута илмен.

Инвалид коляски ҫине ларсан та ӗмӗтленме пӑрахмасть Микка. 

Горбачев доклад тунинчен: «Икӗ пинмӗш ҫул тӗлне ҫӗр-шыври кашни 

ҫын валли хваттер е уйрӑм ҫурт пулать!..» -  тесен «Мана, инвалид 

тесе, хваттер маларах та парӗҫ-ха», -  тесе ӗмӗтленет.

Мӗнре-ха Л. Сачкован «Чӗкеҫӗм, чӗкеҫ...» кӗнекене кӗнӗ 

хайлавсен пахалӑхӗ? Паллах, ку писатель хӑй ӗҫӗсемпе вулакансене 

тивӗҫтермеллипех тивӗҫтерни, вӑл хуть те хӑш вӑхӑтри саманан 

чӑнлӑхне ҫырса пани, тӗрлӗ саманари пурнӑҫ тӗрӗслӗхне вулакансем 

патне илсе ҫитерни, ҫав вӑхӑтри ҫивӗч ыйтусене хускатни. Мӗнле 

ыйтусем канӑҫ памаҫҫӗ-ха автора? Ку ӗнтӗ этем эрех-сӑра текен

хӑрушӑ шӗвекӗн тыткӑнне лексе хӑйӗн чыс-хисепне, этемлӗх сӑн- 

сӑпатне куллен-кун ҫухатса пыни те, пулас ӑрӑва тӗрӗс ҫул ҫине 

тӑратасси, ҫирӗп воспитани парасси те ҫынлӑхпа, чун-кӑмӑл 

тасалӑхӗпе ҫыхӑннӑ ыйтусем те, кӑмӑл-сипет тасалӑхӗпе воспитани 

ыйтӑвӗсем те.

Л. Сачкова хайлавӗсен тӗп уйрӑмлӑхӗ -  хайлавсене вӗҫлеменни. 

Автор сюжета ҫакӑн пек йӗркелесе вулакана тарӑн шухӑша путарать, 

кашнин хӑйӗн пурнӑҫӗнче пулса иртнӗ ӗҫ-пуҫсен пӗтӗмлетӗвӗ патне 

илсе пырать.

2.2. «Ытарайми куҫсем» кӗнекене кӗнӗ прозӑлла сӑвӑсемпе 

калавсен, очерксен туртӑмӗсем

«Ытарайми куҫсем» -  Людмила Сачкован иккӗмӗш кӗнеки. Кунта 

авторӑн юлашки ҫулсенче ҫырнӑ ҫӗнӗ произведенийӗсем кӗнӗ. 

«Ытарайми куҫсем», «Хӗреслӗ ҫул» прозӑлла сӑвӑсенче, «Пыра 

ларнӑ ҫӑкӑр» калавра, «Шурӑмпуҫпе» балладӑра тата ытти 

хайлавӗсенче писательница паянхи ҫынсен пурнӑҫне сӑнласа 

кӑтартать, лирикӑлла геройӑн шалти тӗнчипе хӗрӳ туйӑмне, чун 

ыратӑвне, сисӗм пуянлӑхне ӗненмелле те витӗмлӗн сӑнарлать.

«Проза «тикӗс» пырать Сачкован, ҫав вӑхӑтрах вӑл «илӗртмӗш» 

умӗнче тытӑнса тӑраймасть пек, пӗр ҫаврӑм «сӑвӑласа» та илет. 

Ятарласа тӑрӑшни мар пуль ҫакӑ. Синтаксис шайӗнче анчах та мар 

ҫак туртӑм, шалтан тухакан ӑнтӑлу, пулӑмран пысӑк пӗтӗмлетӳсем 

тума хистекенни, тӗрӗсрех каласан, пурнӑҫри самантлӑхсене ӗмӗрлӗх 

куҫӗпе виҫме туртӑнни тесе калас килет. Ҫавӑнпах пулӗ Сачкован 

илемлӗ прозӑллӑ сӑвӑсем ҫуралаҫҫӗ. Новелла е баллада жанрӗсене 

килӗштернин пӗр сӑлтавӗ те ҫакӑнта пулӗ».

«Эпӗ нихӑҫан та поэт пулман, пулаймастӑп та, манӑн сӑвӑ ҫырма 

талант ҫук, кӗнекери хайлавсем сӑвӑлла прозӑсем, прозӑпа ҫырнӑ,

кӗвӗленекен сӑвӑсем» тесе пӗлтерчӗ Людмила Сачкова прозӑлла 

сӑвӑсем пирки.

XX ӗмӗр вӗҫӗнче чӑваш литературинче прозӑлла сӑвӑ 

аталаннине палӑртмалла. Уйрӑмах, ҫырас ҫул ҫине тин кӑна тӑнӑ 

ҫамрӑксем прозӑлла сӑвӑ кӑмӑлланине асӑрхатӑн. Мӗнпе ҫыхӑннӑ-ши 

ку пӳлӑм? Чи малтанах, саманапа тесе калас килет. Икӗ ӗмӗр чикки 

ытла арпашуллӑ пулчӗ. Поэзипе прозӑна килӗштерес тени -  ҫураҫулӑх 

тупас тени те. Ку жанрпа ӗҫлекенсем хушшинче хӗрарӑмсем ытларах 

пулнин тупсӑмӗ ҫакӑнта мар-ши?

Людмила Сачкова пӗлтернӗ тӑрӑх, повеҫсенчи сӑнарсем пурте 

унӑн чунӗнче. «Аҫтан пуҫтарӑннӑ вӗсем? Уйрӑмшарӑн калама ҫук. 

Ачалӑхран килнисем -  асанне чӗлхинчен. Эпӗ яланах халӑх 

хушшинче, халӑхран пухатӑп тата классиксен хайлавӗсене вуланӑ чух 

питӗ тимлетӗп. Мӗн ҫырни пӗтӗмпе тенӗ пекех хамӑн тӑван ялӑн 

ҫыннисем, вӗсен пурнӑҫӗ, вӗсен ӑс-хакӑлӗ, хавалӗ. Пирӗн Ҫӗнӗ 

Ахпӳрт ялӗ вӑл питӗ хастар ял. Пысӑк та куштан ял. Мана тахҫан И. М. 

Матросов каланӑччӗ «Сирӗн ялти кашни ҫын ҫинчен уйрӑм кӗнеке 

ҫырма пулать» тесе. Ку, чӑнах та, ҫапла. Эпӗ ҫӗнӗ калав ҫырмассерен 

ял ҫыннисем кӗтсе тӑраҫҫӗ. Ку кам ҫынни-ха, тишкерме пуҫлаҫҫӗ. 

Пулнӑ-пулманнине те хӑйсем ҫине илеҫҫӗ.»

«Чикӗ старик ӗмӗчӗ» калавӗ малтан «Ялавра» пичетленнӗ. Кунта 

автор ахаль ҫынна вӑл пӗлмен, туйса курман асаппа хурлӑха хире- 

хирӗҫ тӑратать. Тепӗр тесен, мӗншӗн шеллемелле-ха унӑн теприсене 

чӗререн шеллеме пултарайман ҫынсене? Теприн трагедине ӑспа 

анчах ӑнланма ҫук пулӗ ҫав. Паллах, Савватий Ивановича шеллесе 

ӑна хирӗҫ утӑм тумалла пулнине пӗлтермест ӗнтӗ ку. Анчах та ҫынна: 

«Кирлӗ мар мана сан юратӑву, телейсӗрскер», -  тесе ҫапса хуҫма 

юранине те пӗлтермест. «Пӗчӗк ҫыннӑн чӗри пысӑк» пулӗ те, анчах та 

ҫын тени ҫиелти илемлӗхе куҫ хывать чи малтан. Ҫиелти курӑмлӑх 

пулмасан чун сисӗмлӗхӗ кирлех мар пуль ҫав ӑна.

Ҫиелти тивлетлӗх -  виҫӗ пӳлӗмлӗ хваттер, унти хӑтлӑх пӗр 

самантрах арканать. Сисӗмлӗ вулакана ку калав пурнӑҫ мӗнле черчен, 

шӑпа епле хаяр та вылянчӑк пулма пултарни пирки шухӑша ярать. Кам 

пӗлет, тен, ун вылявӗ хӑҫан та пулин сана е санӑн ҫывӑх ҫыннусене 

пырса ҫапсан...

Эппин, асӑрхануллӑрах пулмалла этемӗн. Хӑйшӗн анчах мар, 

теприншӗн те яваплӑх туймалла.

«Ытарайми куҫсем» кӗнекери калавсенчи геройсен тӗрлӗ -шӑпа. 

Кама йывӑрлӑхсене ҫӗнтерсе ҫутӑ ӗмӗтпе малалла пурӑнма тӑрӑшать 

терӗмӗр, кам ҫиеле, шыва путнӑ евӗр, ишсе тухаймасть. Пурнӑҫра 

темӗн те пупать, ун ҫине урӑх куҫпа пӑхма пӗлмелле, шанчӑкпа 

пурӑнмалли пирки пӗлтересшӗн вулакансене автор.

Пурнӑҫ темӗн тӗрлӗ мыскара та кӑтартма пултарать. Кулӑшли 

те, хурланмалли те пур пурнӑҫра. Лнсӑртлӑха вара сисмен ҫӗртенех 

кӗтме пулать. Епле сӑпайлӑ та ырӑ кӑмӑллӑ пулнӑ ӗлӗкхи чӑваш 

хӗрарӑмӗсем!.. Мӗншӗн вӗсем паянхи пурнӑҫра пачах та урӑхла? Кам 

айӑплӑ кунта? Пурнӑҫ хистет е пачах та урӑххи? «Кӗтӳ хӑваланӑ чух» 

калавра шӑпах та ҫак ыйтусене вулакан умне кӑларать Л. Сачкова. 

Хайлаври сюжет кӗтмен-ҫӗртен ӑнсӑртлӑх патне ҫитет. Ҫак ӑнсӑртлӑх 

пирки геройсем шутлама та пултараймаҫҫӗ. Чи малтан ҫакна 

каламалла, писателӗн воспитани парас туртӑмӗ пысӑк пулни 

палӑрать. Хветура пит ҫумасӑр ҫӳренине, виҫ-тӑват саппун ҫакса 

тухнине, ҫуртӗнче те пӗр витрепех пур ӗҫе пурнӑҫланине хӑнӑхса 

ҫитнӗ кӳршисем. Кӗтӳрен тӑрса юлнӑскер, хӑйне саппун аркипе 

хупласа пырса ӗнине сиккипе хӑвалать вӑл... Хӗрарӑмсем вара унран 

каҫса кайсах кулаҫҫӗ.

-  Камран кулатӑр? Хӑвӑртан-и? Ӗлӗк пулсан, ял пухса чӗн 

пушӑпа хӗненӗ ун пеккисене. Иртӗнме паман. Халь -  ирӗк, чаракан ҫук 

тетӗр-и?. Калавра философилле туртӑм вӑйлӑ. Ҫынлӑх, чыс-хисеп, 

тирпейлӗх, чун тасалӑхӗ енне вулакана туртни сисӗнет.

Этемлӗх сӑн-сӑпатне куллен-кун ҫухатса пыни, пулас ӑрӑва 

тӗрӗс ҫул ҫине тӑратасси, ӗҫченлӗх, гуманизм ыйтӑвӗсем канӑҫ 

памаҫҫӗ прозаика.

«Ҫӑкӑр ӑшшиллӗ хӗрарӑм» очеркпа та паллашма пултарать 

вулакан. Унта автор «Ҫӑкӑр» Уҫӑ Акционерлӑ Обществӑн 

генеральный директорӑн Елена Игнатьевна Бадаевӑн кулленхи ӗҫӗ- 

хӗлӗ пирки каласа парать. Кӗнекене те шӑпах очерк геройӗ -  

Е.И. Бадаева кӑларма пулӑшнӑ.

Ҫапла майпа, Л. Сачкован прозӑлла сӑвӑ, калав, очерк ҫырас 

ӑсталӑхӗ тӗрлӗ енлӗ пулнине ним иккеленмесӗрех палӑртма 

пултарӑпӑр. Хайлавсен сюжетне йӗркелес ӗҫре те, сӑнарсене 

калӑплас тӗлӗшпе те, лартнӑ ыйтусене татса пама суйланӑ мелсене 

те автор тӗрӗс суйласа илет. Ҫӳлерех пӑхса тухнӑ хайлавсен тӗп 

геройӗсем ытларах ял ҫыннисем. Вӗсен сӑнарӗсене туллинрех тӑвас 

тӗлӗшпе писатель тӗрлӗ лару-тӑрӑва, ӗҫ-пулӑма, вӑхӑтпа талккӑша, 

тӗрлӗ тропсемпе пуплев фигурисене пӗлсе усӑ курать. Хайлаври 

япаласен тӗнчи те тӗрлӗ характерсене калӑплама май парать.

Ҫыравҫӑ чӗлхи таса та тирпейлӗ, ырӑ вӑрлӑх пек тутлӑ, 

тӗшӗллӗ, тарӑн пӗлтерӗшлӗ. Унӑн чӗлхи-сӑнлӑхлӑ чӗлхе. Тӗрлӗ 

илемлӗх мелӗсемпе, тропсемпе усӑ курать вӑл: эпитет, танлаштару, 

метафора, инверси. Ҫав сӑнлӑхсене тумтир ҫинчи теттесем евӗр 

хитришӗн ҫакса ямасть. Вӗсем хайлавсен шалти содержанийӗпе тачӑ 

ҫыхӑнса тӑраҫҫӗ, ӗҫ-пулӑма ҫӗнӗ енчен ҫутатса пама пулӑшаҫҫӗ.

2.3. «Ҫеҫенхирти ир» кӗнекене кӗнӗ хайлавсен сӑнарлӑхӗ

2012 ҫулта пичетленсе тухнӑ «Ҫеҫенхирти ир» -  унӑн 

тӑваттӑмӗш кӗнеки. Унта прозӑлла сӑвӑсемпе калавсем тата халӑх 

театрӗсем валли ҫырнӑ пьеса кӗнӗ.

«Эпир ҫеҫенхир тӑрӑхӗнче ҫуралса ӳснӗ, пирӗн чунра ирӗклӗх 

нумай, эпир уҫӑ сывлӑша, хӗвел янкӑр ҫутатса пӑхнине юрататпӑр, 

ҫакӑ пурнӑҫӑн пӗр пайӗ пулнине туйса тӑратпӑр. Хамӑр енне кайнӑ 

чухне чун ирӗкленсе каять» тет Людмила Сачкова ҫӗнӗ кӗнеке пирки 

сӑмах пуҫарнӑ май.

Халӑх юрри-кӗвви, ваттисен сӑмахӗсем калавӑн сӑнарлӑхне 

хӑйне евӗр чӗрӗ тӗс кӳрекен ҫӑл куҫ пулса тӑраҫҫӗ. Л. Сачкова 

ваттисен сӑмахӗсемпе пӗлсе усӑ курать.

«Ҫырла хушшинчи ҫӗлен» калавра писатель ҫын психологине, 

шалти пурнӑҫне кӑтартса пама ӑста. Вӑл унӑн кӑмӑл-туйӑмӗн енӗсене 

витӗмлӗн сӑнласа пама пултарать. Таньӑпа пӗрле вулакан кулянать, 

пӑшӑрханать, уншӑн хӑрать. Писателӗн калавӗнчи герой хӑйне 

тивӗҫлӗ кӑмӑл-туйӑмлӑ, хӑйне евӗр хускануллӑ ҫын пулса тухнӑ. 

Вӑрмана ҫырлана кайнӑскер ҫӗлене асӑрхать, хӑй ҫӳллӗшскер 

Таньӑна хӑратать. Сӑхасран шикленнӗскерӗн ҫырла ҫиес килми 

пулать. Асламӑшӗ юнашар пулни вӑй-хӑват кӳрет хӗр ачана, пӗтӗмпех 

пӗлекенскер мӑнукне лӑплантарма пултарать.

«Вӑрман тени ҫапла вӑл, ӑҫта -  ҫырла, унта ҫӗлен.» -  тесе 

асламӑшӗ мӑнукне тавралӑх саккунӗпе паллаштарать.

Хайлавра усӑ курнӑ евӗрлев сӑмахӗсем япалана чӗррӗн сӑнласа 

пама пулӑшаҫҫӗ.

-  Е-е! А-е! А-е! Ай! -  хӑй хӑранине ӗнентерӳллӗн пӗлтерет тӗп 

сӑнар.

Ҫыравҫӑ хайлавӗнче ҫут ҫанталӑка сӑнлакан самантсем чылай, 

вӗсем ытларах ҫын психологине, унӑн тавра курӑмӗпе ӑс-тӑнне 

сӑнланӑ чухне тӗл пулаҫҫӗ.

Хайлавра пулса иртекен ӗҫ-пуҫа герой хӑй чунӗпе туйса илет, 

хӑй ӑсӗпе ӑнкарать. Акӑ «Кашкӑр ами тата кӑкӑр ачи амӑшӗ» калава 

илер. Ку хайлавра автор тӗрлӗ актуаллӑ проблемӑсене хускатать: 

ачалӑх, амӑшлӑх. Л. Сачкова ҫын шӑпи ҫутҫанталӑк ытамӗнчи ӗҫ-пуҫ

витӗр кӑларса аннесен психологине лайӑх уҫса парать. Калав 

вулакансене тарӑн шухӑша ярать. Аннесем хӑйсен ачисемшӗн нимӗн 

те шеллемеҫҫӗ, пурнӑҫ та шел мар вӗсемшӗн...

Л. Сачкова калавӗсем ҫӑмӑллӑн вуланаҫҫӗ. Автор хайлавӗсене 

ансат чӗлхепе ҫырнӑ. Хайлавӗсенче хальхи пурнӑҫра кӑсӑклантаракан 

ыйтусене хускатма тӑрӑшнӑ.

«Чӗкеҫӗм, чӗкеҫ...», «Ытарайми куҫсем», «Шӑпӑрлан», 

«Ҫеҫенхирти ир» кӗнекесене кӗнӗ мӗнпур хайлав пулса ҫитнӗ.

Кӗнекесенчи калавсемпе повеҫсенче паянхи пурнӑҫ, паянхи 

ҫынсем уҫҫӑнах курӑнса тӑраҫҫӗ. Пур хайлавӑн прототипӗсем пур, -  

тет хӑйӗн геройӗсем ҫинчен Л. Сачкова. Хӑшӗсем халӗ те пурӑнаҫҫӗ, 

хӑшӗсем -  вилнӗ. Хайлавсен тӗп шӑнӑрӗсене пурнӑҫран илнӗ. Сӑнар 

тӑвас ӑсталӑх пысӑк Сачкован. Ял ҫыннисем, ака-суха ӗҫӗпе чыслӑ 

пурӑнакан яш-кӗрӗмпе хӗр-упраҫ вулаканшӑн ҫывӑх пулнине те 

палӑртмалла. Ҫавӑн пекех шкул пурнӑҫӗпе ҫыхӑннӑ калавсем чылай 

унӑн.

Людмила Сачкова аслӑ ӑрури писательсен пуян опытне тимлӗ 

тишкернине, ҫавӑнпа пӗрлех хӑйӗн пултарулӑхӗнче ҫӗнӗ мелсемпе 

ӑслайсем шырани те куҫ кӗрет пулнине палӑртса хӑвармалла. 

Юлашки ҫулсенче ҫырнӑ калавсенче темӑсен анлӑшӗ сарӑлса пыни, 

унччен пачах хускатман е тивӗҫлипе ҫутатса паман ҫӗнӗ 

проблемӑсене хускатни уҫҫӑн курӑнать, ку ӗнтӗ Людмила Сачкова 

пултарулӑхӗ малалла аталанние пӗлтерет.

Ҫӗнӗ шыравсем хушшинче Людмила Сачкова опычӗ ӑнӑҫлӑ 

темелле. Хӑйне канӑҫсӑрлантаракан шухӑш-кӑмӑла тӗрлӗ енчен, 

тӗрлӗ сыпӑксенче уҫса пама тӑрӑшать вӑл. Ҫав вӑхӑтрах ыттисем 

кӑнттам алӑсемпе тытасран хӑй тӗнчине хӳтӗлесе те хӑварма 

пултарать. Сӑнарлӑ шухӑшлав тӗпре уншӑн. Сӑвӑсен структури 

классикӑллӑ формӑсен чиккинче.

Произведенисенче авторӑн хӑйӗн те ыйтусене хурав пама мехел 

пур. Калас текен шухӑшсене тарӑнрах уҫса пама Сачкована анлӑрах 

текст кирлӗ пек туйӑнать, тен, пысӑкрах формӑсем те.

Людмила Сачкова халӑх, ҫӗр-шыв тата общество умне тухнӑ 

йывӑрлӑхсемпе инкек-синкексене, чӑрмавсемпе кӑмӑл-сипет 

«чирӗсене» пурне те анлӑн ҫӗклесе вулакан патне ҫитерме тӑрӑшать. 

Саманапа, вӑхӑтпа тан утать вӑл, пӗтӗм халӑхшӑн тата кашни уйрӑм 

ҫыншӑн пӗлтерӗшлӗ те ҫывӑх ыйтусене хускатать.

Сӑмах ӑстин чӗлхи ҫепӗҫ те чӑн чӑвашла, пуян та техӗмлӗ. 

Хайлавӗсем хӑйсем тӗллӗн, ҫӑмӑллӑн вуланаҫҫӗ, вӗҫленӳллӗн 

тӗвӗленеҫҫӗ. Калавсен тытӑмӗнче авторӑн сӑнарӗ, шухӑшӗ, ӗмӗчӗпе 

туйӑмӗ, хаклавӗ малта пырать.

III ПАЙ. ҪЫРАВҪӐ ДРАМАТУРГИЙӖНЧИ ЖАНРПА СТИЛЬ 

ПАЛӐРӐМӖСЕМ

3.1. Ача-пӑча валли ҫырнӑ пьесӑсен сӑнарлӑх паллисем

Эрни-эрнипе ҫумӑр лӳшкенӗ хыҫҫӑн ӑмӑр пӗлӗтсене сирсе хӗвел 

тухать. Тата хӗрӳллӗрех сапалать вӑл пайӑркисене. Этем пурнӑҫӗ те 

ҫавнашкал. Йывӑр тапхӑр телейлӗ кунсемпе ылмашӑнать. Аслатиллӗ 

ӑшӑ ҫумӑр хыҫҫӑн тӗнче уҫҫӑн сывланине кам курман пулӗ$ 

Ҫавнашкал ӑшӑ та сиплӗ пӗрхӗт ҫут ҫанталӑкра ҫеҫ мар, этем 

пурнӑҫӗнче те ҫуса иртет иккен. Тепӗр чух ху та сисместӗн -  тӗнче 

тӗксӗм курӑнать, кӑмӑлу хытнӑ, ӗҫӳ ӳрӗк-сурӑк пырать. Акӑ каҫхине 

эсӗ театра каятӑн. Тӗттӗмленнӗ залра шӑплӑхра сан ума тӗлӗнмелле 

ҫутӑ сӑнар -  хӑвна чи ҫывӑх сӑнар тухать. Унӑн чӗререн каланӑ 

сӑмахӗ саншӑн темшӗн аслати пек хӑватлӑн янраса каять. Тинех 

санӑн кулленхи вак-тӗвек ӗҫсенче ҫӗнӗ туйӑм ҫуралать... Ку вӑл -  ҫын 

хӑйӗн инкекне ҫӗнтернӗрен, пурнӑҫ тупсӑмне курнӑран!

Ҫапла, театр ҫын ӑшӗнче тӑвӑл кӑларать, ун чӗрине кулленхи 

ҫӳп-ҫапран, тусанран ҫуса тасатать. Ҫак ҫиҫӗмлӗ-аслатиллӗ хӑвата 

ӑсталаканӗсем пулса тӑраҫҫӗ те ӗнтӗ чӑн-чӑн писатель-художниксем. 

Людмила Сачкова та хальхи литературӑри прозаик-драматург пулма 

пултарнине ҫирӗплетсе пачӗ.

Людмила Сачкова Раҫҫей искусстивисен академийӗнче Михаил 

Шатров тата Михаил Рощин ертсе пынӑ драматурги мастерскойӗнче 

вӗреннӗ. Ҫак тӗслӗх шӑпах та ҫирӗп йӗркене пӑхӑнакан хӑйне евӗрлӗ 

кӑсӑклӑ та кӑткӑс рете ахальтен суйласа илменнине те туллинех 

кӑтартса парать. Драма мӗн сӗм авалах сӑмах ӳнерӗн чи анлӑ 

сарӑлнӑ, илемлӗ литературӑн несӗлӗ шутланнӑ. Мӗншӗн тесен театр 

сцени ҫинче вылякан актерсем хӑйсен вылявӗпе кирек мӗнле куракана 

та тыткӑнлама, драмӑн тӗп ыйтӑвӗпе шухӑшне чун-чӗри патне 

ҫитерме пултарнӑ, выляв ӗҫ-пулӑмне чӗрӗлӗх кӗртнӗ. Ҫак пулӑм

паянхи кун та хӑйӗн пӗлтерӗшне ҫухатман. Людмила Сачкована та 

ахальтен илӗртмен ҫак литература речӗ. Маларах каларӑмӑр ӗнтӗ, 

унӑн пьесисемпе Чӑваш патшалӑх пукане театрӗ 1998 ҫулта 

«Шӑпӑрлан», 2000 ҫулта Чӑваш патшалӑх ҫамрӑксен театрӗ «Юрату 

турри», 2002 ҫулта «Эсӗ кайрӑн та...», 2004 ҫулта вара «Ҫухапнӑ хур 

кайӑк ҫулӗ» спектакльсем сцена ҫине кӑларнӑ. 2011 ҫулта Чӑваш 

патшалӑх академи драма театрӗн сцени ҫинче Людмила Сачкова 

ҫырнӑ «Пӗртен-пӗрескерӗм» пьеси тӑрӑх лартнӑ спектакль тухнӑ.

Л. Сачкова -  2003, 2012 ҫулхи «Чӗнтӗрлӗ чаршав» конкурссен 

«Ҫулталӑкри чи лайӑх драмтург» номинаци лауреачӗ. Унӑн 

«Шӑпӑрлан» кӗнеки 2003 ҫупта Чӑваш наци библиотеки ирттернӗ 

«Ҫулталӑкри чи лайӑх сборник» диплома тивӗҫнӗ. «Ҫухалнӑ хур кайӑк 

ҫулӗ» пьеси 2004 ҫулта республикӑри наци драматургӗсен 

конкурсӗнче 2-мӗш вырӑн ҫӗнсе илнӗ.

«Ҫак пурнӑҫа никам та ахальтен килмен. Кашни ҫыннӑнах хӑйӗн 

вырӑнӗ пур, хӑйӗн ӗҫне те тивӗҫлӗн пурнӑҫласа пама майне те 

шырать кашниех. Пӗрин юрлас килет, теприн ташлас ӑсталӑхӗ пысӑк. 

Манӑн вара ҫырас туртӑм пурри лӑпкӑн пурӑнма памасть. Пӗр-пӗр ӗҫ 

тума пуҫласассӑн вӑхӑт сисмелле», -  тесе пӗлтерет ҫыравҫӑ. «Хӑш 

самантра, мӗнлерех вӑхӑтра ҫырас туртӑм ытларах палӑрать$» -  тесе 

те кӑсӑклантӑм Людмила Сачковаран. «Кашни хайлавра хам курнӑ, 

асанне каласа панӑ пулӑмсем пирки ҫырса пама тӑрӑшатӑп. Тӗрлӗрен 

пулса иртет, тӗрлӗ енчен пырса кӗрет шухӑш. Тӳрех пуҫри сӑмахсене 

хут ҫине ҫырса хума васкатӑп», -  сӑмахлать Людмила Николаевна.

Мӗнре-ши Сачкова драмисен асамлӑ вӑйӗ? Писателӗн тӗп 

задачи -  халӑх пурнӑҫне тӗрӗс ӳкерсе кӑтартасси. Чӑн-чӑн худЬжник 

пурнӑҫа ҫаплипех ӳкерсе кӑтартипе ҫеҫ ҫырлахмасть. Вӑл ырӑпа усал 

хушшине хӑюллӑн кӗрсе ырришӗн ҫине тӑма, усала хирӗҫ кӗрешме 

вӗрентет. Пурнӑҫа тӗрӗс, анчах унччен пӗлнӗ пек ҫеҫ мар, ҫӗнӗ енчен 

сӑнаса кӑтартать.

«Чи малтан эпӗ портрет тӑватӑп, сӑнара йӗркелес ӑсталӑха 

ытларах аталантарма тӑрӑшатӑп. Кашни пӗчӗк паях ҫӳпҫене чиксе 

хуратӑп. Сӑнар чунпала мӗнлине, сӑн-сӑпачӗ мӗнлерех пулмаллине 

йӗркелетӗп. Сюжет йӗрне хыватӑп, событисене вара арчара шырма 

пуҫлатӑп. Хӑш пулӑм ытларах килӗшӳллӗрех пулӗ-ши тетӗп. Паллах, 

шухӑшлани, фантазипе усӑ курни пысӑк вырӑн йышӑнать» тет Л. 

Сачкова интерьюра.

Драма текстӗнче персонажсен пуплевӗ тӗпре тӑрать. Апла 

пулсан, драмӑри сюжет атапанӑвӗ пӗтӗмпех персонажсенчен, тӗпрен 

илсен, тӗп сӑнарсен калаҫу-тыткаларӑшӗнчен, вӗсен ӗҫӗ-хӗлӗнчен 

питӗ нумай килет. Ҫавӑнпа та драма хайлавӗн чи паллӑрах енӗ вӑл -  

унӑн сюжет аталанӑвӗ тата персонажсен нумай пуплевлӗхӗ. 

Персонажсен хӑйне евӗрлӗ сӑнарӗ монологра, диалогра тата 

полилогра уҫӑмлӑ палӑрать. Пуплев драмӑри сӑнарсене пӗр-пӗринчен 

уйӑрса илмелли чи курӑмлӑ стиль паллисенчен пӗри. Драма текстӗнчи 

персонажсен пуплевӗ илемлӗ хайлав содержанийӗнчен, унӑн 

хавхинчен, вӑл мӗнле проблемӑллӑ пулнинчен тата ҫав хайлаври 

сӑнар характерӗнчен питех те нумай килет. Ҫавӑнпа та пӗр-пӗр драма 

текстӗнчи героя пур енлӗ, тулли характеристика парас тесен чи 

малтан, вӗсен ӗҫӗ-хӗлӗпе пӗрлех пуплев тыткаларӑшне пысӑк тимлӗх 

уйӑрмалла: кам мӗнле калаҫать, мӗнлерех сӑмахсемпе усӑ курать. 

Мӗнлерех унӑн пуплев интонацийӗ, пуплев хӑвӑртлӑхӗ, сасӑ тонӗ тата 

ыт. те.

Людмила Ҫачкова пьесисенчи сӑнарсен пуплевӗ, хайлав темине 

кура, тӗрлӗрен йӗркеленет. Кӑмӑл-сипет проблемине тӗпе хурса 

ҫырнӑ драма хайлавӗсенчи сӑнэрсен пуплевӗ ытларах чухне кулленхи 

йӑлари капаҫу евӗрлӗ йӗркеленет.

Драма жанрӗ ҫивӗч конфликтсене юратать, вӑйлӑ характерсене, 

хӗрӳллӗ туйӑмсене кӑмӑллать. Конфликта ҫивӗччӗн аталантарас 

енӗпе асӑннӑ ҫыравҫӑн хайлавӗсене пӑхса тухӑпӑр.

Драматург хӑйӗн ӑш-чикӗнче, шалта пулса иртекен улшӑнӑва 

кӑтартать, психологилле хӗрӳллӗ конфликт ӑсталать. Геройсен чун- 

чӗрине, характерсене паянхи вулаканшӑн та интереслӗ туса, ӑна 

пӑлхантарса уҫса парать.

Тӗрлӗ идейӑсем терлӗ идейӑна пӑхӑнса тӑраҫҫӗ. Автор ку 

пьесӑра хальхи обществӑн гӳнтер енне ҫиеле кӑларать. Шаккать, 

ҫыравҫӑ этем чунӗн алӑкне, сӗмсӗрлӗхрен тухмаллине систерет. 

Ҫакна пурнӑҫлама кашни этемӗн хӑйӗн чунне йӗркене кӗртмелли, 

тасатмалли пирки аса илтерет. Л. Сачкова паянхи литературӑна 

этемлӗхшӗн кӑсӑк тематикӑпа, анлӑ содержанипе тата сӑрӑсемпе 

ӳкерме юратакан художник. Лна ытларах ҫын психологийӗ 

интереслентерет, хайлавӗсене хӑй курнӑ пек хайлать.

Л. Н. Сачкова пьесисем -  сцена ӑсталӑхӗ тӗлӗшпе йӗркелесе 

ҫырнӑ произведенисем. Содержани енчен те, форми тӗлӗшӗнчен те 

паха лиризм, философилӗх, ҫынсен психологине тарӑн та уҫӑмлӑн 

уҫса пани курӑнса тӑрать. Людмила Сачкова чунӗнче яланах ҫырас 

туртӑм илӗртни, пулӑмсене хӑйне евӗрлӗ илемлӗн курма май пани 

пур. Вӑл ытларах шкулта драма кружокӗсемпе халӑх театрӗсем валли 

ҫырать. «Шӑпӑрлан», «Тирпейсӗр Тимуш», «Сарӑ хӗвелшӗн тата 

кӑвак тӳпешӗн» хайлавӗсем ачасен паянхи пурнӑҫӗпе ҫыхӑннӑ. «Эсӗ 

кайрӑн та...» драма, «Юрату Турри» романтикалла баллада, «Ҫӑтмах 

шыраса» сатирӑллӑ комеди, «Хур кайӑк ҫулӗпе», «Пӗртен- 

пӗрескерӗм» пьесӑсем -  ҫамрӑксен ӗҫӗ-хӗлӗпе юратӑвӗ ҫинчен 

каласа параҫҫӗ.

Театр валли ҫырнӑ хайлава тишкермелли майсемпе ӑслайспем 

темиҫе те пур. Вуланӑҫем ӑнлантарса пыни- чи ансат меслет. Рольсем 

тӑрӑх палӑртуллӑ вулани- кӑшт кӑткӑсрах. Чи кӑткӑсси, тӗпли- 

режиссерпа вулани, лартса пама хатӗрленни.

Чӑваш халӑх театрӗн историйӗпе теорине ҫителӗклӗ тӗпчемен. 

Вӑл питӗ Пуян, нумай енлӗ. Халӑх е кил-йыш чӳкӗсем, ӗҫки-ҫики,

ларми-улахӗ, кушарӗпе пуххи, чӳклемипе акатуй, сурхури, кӗпшинкке, 

ҫӑварни е тата ҫуллахи калӑм-сӗренӗ, вӑйӑ-кулӑ, кӑвайт, юпа-пурте 

драматурги пулӑмӗсем. Чӑваш яш-кӗрӗмӗн вӑйӑ картийӗ хӑй чӑн-чӑн 

кӑткӑс спектакль.

Чӑваш театрӗпе драматургийӗн халӑхра тымарӗсем тарӑнран 

пирӗн профессиллӗ театрпа драматурги вӑйлӑ аталаннӑ.

Пурне те пӗлме тӑрӑшакан, ӑслӑлӑх тӗнчине ӑнтӑлакан ача 

ҫинчен «Шӑпӑрлан» пьесӑра ҫырса кӑтартать сӑмах ӑсти. «Пӗртен-пӗр 

ывӑлӑм пӗрмаях ыйту ҫине ыйту паратчӗ, темӗн те пӗлесшӗн ҫунатчӗ, 

вӑлах хистерӗ пулӗ хайлав шӑрҫалама» аса илет Людмила 

Николаевна.

21 ӗмӗр пуҫламӑшӗнчи шкул программине ачасен ӳсӗмне тата 

вӗрентӳ тӗллевӗсене юрӑхлӑ тӗрлӗ жанр хайлавӗсене кӗртнӗ. 

Людмила Сачкован "Шӑпӑрлан" пьесине 6-мӗш класра вулаҫҫӗ.

Пьесӑра ӗҫ хапьхи вӑхӑтра пулса иртет. Тӗп сӑнар -  5-6 ҫулхи 

Лявуҫ. Хайлаври ытти сӑнарсем, амӑшӗсӗр пуҫне, пурте хӑйне майлӑ 

шухӑшлаҫҫӗ.

Пьеса Лявуҫ ыйхӑран вӑраннипе пуҫланать. Картишӗнче автанпа 

чӑхсене кашни кунах апатлантарать, вӗсемпе сӑмахлакаласа та илет. 

Ытларах Лявуҫ Сарӑ чӑхпа, Клюккапа туслӑ. Тен, ҫавӑнпа-и, Лявуҫа 

автан хӑйне юратман пек туять. «Картиш хуҫи вӑл ҫеҫ мар, эпӗ те. 

Чӑхсем мана та юратаҫҫӗ. Кӗлетрен тулӑ илсе сапса паратӑп та, пурте 

ман хыҫҫӑн чупаҫҫӗ. Сарӑ чӑх чӗппи -  манӑн тус. Эпир унпа кунӗпех 

вылятпӑр. Автан вара мана ҫавӑншӑн ҫулӑхать, тек хыҫран хӑвалать, 

пӗр канӑҫ ҫу-у-ук...»]. Кунта автор ачасене ӗҫе явӑҫтарас туртӑмне 

илемлӗ чӗлхепе ҫырса парать. Ҫав вӑхӑтрах выльӑх-чӗрлӗхе, кайӑк- 

кӗшӗке, чӗр чунсене юратмаллине те пӗлтерме манмасть.

Лявуҫ амӑшне хуплу пӗҫерме пулӑшать, шӑпах ҫак вӑхӑтра пӗр 

ыйту канӑҫсӑрлантарса ярать: чӑхсем, ҫӑмартасем ӑҫтан пулнӑ тата 

хӑшӗ маларах пулса кайнӑ? Кун пирки Клюккаран та ыйтать, анчах 

лупас тӑрринче, чӑх кӑтӑклатнӑ майӑн, Лявуҫ ҫывӑрса каять, асамлӑ 

тӗлӗк курать. Тӗлӗкре университетра профессорсем чӗпсене мӗнле 

пулмалли ҫинчен вӗрентеҫҫӗ, имӗш. Автан патша Лявуҫа хӑйӗнчен 

каҫару ыйтма хушать, тӗнче автанран пуҫланса кайнӑ тесе 

ӗнентересшӗн. Лявуҫ парӑнмасть. Ҫӑвӑр автансем ачана пусса 

пӑрахаҫҫӗ. Эсремет патне лекет Лявуҫ. Эсремет Хӗвеле тӗп тума 

планлать. Вӗсен хушшинче тӗнче мӗнрен пуҫланса кайни пирки 

тавлашу пулса иртет. Кашниех хӑйне майлӑ ӑнлантарать. Кӑвак шапа 

Лявуҫ ҫывӑрнӑ чух, ӑна мерчен шӑрҫа хыптарса хӑйӗн пекех тума 

хӑтланать. Ту хысакӗ хыҫӗнче пытанса тӑнӑ Клюкка чупса тухса 

шӑрҫана хӑвӑрт сӑхса илсе аякка сурса пӑрахать. Икӗ тус, Лявуҫпа 

Клюкка Хӗвелпе Шевлене те ҫӑлаҫҫӗ.

Людмила Сачкова ку хайлавра пӗчӗк ачан, Лявуҫӑн, шалти 

тӗнчине, шухӑшлавне тӗрӗс кӑтартать. Кӑшкӑруллӑ предложенисемпе,

сӑмахсемпе автор тӑтӑшах усӑ курать. Ҫакӑ ача амӑшне юратнине 

уҫӑмлах палӑртать. Ҫемьере, кил-йышра юратупа туслӑх, килӗшӳ 

хуҫаланнине систерет. Ҫавӑн пекех Людмила Сачкова евӗрлев 

сӑмахӗсемпе усӑ курса хайлава пӗр енчен пахалӑх сӗмӗ кӗртет, тепӗр 

енчен ача-пӑчан ансат сӑмахлӑхне пӗлтерет. Вӗсен чӗлхи хӑйне 

евӗрлӗ пуян та кӑсӑклӑ.

Автор ачасене ыррине вӗрентсе йӑнӑш утӑмран асӑрханма 

хистет. «Шӑпӑрлан» пьесине шкул программине те кӗртнӗ. Унта 

ачасене кирлӗ пек вӗрентӳпе воспитани парасси уҫӑмлӑ палӑрса 

тӑрать.

Пьесӑра пӗр тӗлӗк Лявуҫ ятлӑ ачана нумай конфликтран 

хирӗҫтӑруран ирӗкленме, ку таранччен килӗшмен япалана кӑмӑла 

каякан тума пулӑшать.

«Хыпар» хаҫатра Надежда Смирнова журналист пьеса пирки 

ҫакна палӑртнӑ: «Шӑпӑрлан» -  театрти Юрий Филиппов ҫамрӑк 

режиссерӑн пӗрремӗш ӗҫӗсенчен пӗри. Спектакль ыттисенчен 

уйрӑмрах пулса тухнине палӑртмалла. Чи малтанах, автор суйласа 

илнӗ тема питӗ хӑйне майлӑ, ытти юмахсенчи пек мар. Кунта ачасен 

тавра курӑмне ӳстерме, пурнӑҫа сӑнама, тӗпчеме вӗрентекен, 

хистекен тӗп шухӑш витӗр палӑрать. Автор ачасене пӗчӗкренех юрату 

айхашӑвӗсемпе тӑрантса ӳстерме кирлех мар, ытларах вӗсен пӗлӳ 

туртӑмне вӑратма пулӑшакан хайлавсем пулччӑр тесе шутлать. «Ҫут 

тӗнче ӑҫтан пулса кайнӑ? Пӗрремӗш ҫын епле пулнӑ$ Кам аслӑрах -  

ҫӑмарта е чӑх, автан?» Ҫакӑн йышши ыйтусем тухса тӑраҫҫӗ 

спектакль куракан умне».

Пьесӑна чӑваш халӑх фольклорӗн йӗрӗсене тӗпе хурса ҫырнӑ. 

Ҫакӑнта марни авторӑн тӗллевӗ -  ҫамрӑк ӑрӑва чӑваш халӑхӗн авалхи 

йӑли-йӗркисемпе паллаштарасси, вӗсене хисеплеме вӗрентесси».

«Тирпейсӗр Тимуш» пьесӑра ӗҫсем паянхи кун, ҫут ҫанталӑк 

заводсемпе фабрика каяшӗсемпе вараланнӑ вӑхӑтра, тӗнче экологи 

катастрофи умӗнче тӑнӑ кунсенче пулса иртеҫҫӗ.

Хайлав ятӗнченех паллӑ ӗнтӗ, пьесӑра тӗп сӑнар Тимуш -  9 

ҫулхи кахал ача. Ытти сӑнарсем -  кушак, курак, тӑри, шӑна, вӗтӗ 

ҫӗлен, Чумапа Свинка -  ерекен чирсем.

Ҫыравҫӑ вӗсене хайлавра ачасене куллен тата пурнӑҫра епле 

пулмаллине вӗрентмелли ӗҫсемпе, сӑмахсемпе сӑнарласа кӑтартать. 

Акӑ, Тӑри ирех тӑма хистет: «Тӑр-р! Тӑр-р! Тӑратни, ҫук-и?.

Кушак ирхине тӑрсан пит ҫума «Кушак (чупса пырса Тимуша 

шӑлавар пӗҫҫинчен туртать) Мяу! Мяу!..»

Кушакпа Тӑри Тимуша ӗҫлеме хӑнӑхтараҫҫӗ. Тирпейсӗр,- таса 

мар пурӑнсан темӗнле чир-чӗр те ҫакланма пултарасси паллӑ, унта 

темӗн чухлӗ микроб. Шӑна, Ҫвинка, Чума -  ерекен чирсем Тимуша 

хӑйсен серепине ҫаклатасшӑн ҫунаҫҫӗ. Кушакпа Тӑри пӗчӗкскере 

пулӑшаҫҫӗ, ҫӑвӑнма хушаҫҫӗ.

Экологи ыйтӑвӗ тӗпре ҫак хайлавра. Ҫут ҫанталӑка сыхлас енӗпе 

ачасем мӗн тума пултарассине те тӗплӗн каласа парать. Паллах, 

сӗнӳсене ҫыравҫӑ пьесӑри геройсем урлӑ пӗлтерет.

Л. Сачкова ачасене Тимуш пек кахал та тирпейсӗр, чунсӑр 

пулмалла маррине пӗлтерет. Унӑн чӗр чун геройсем паянхи пурнӑҫри 

лару-тӑрӑва витерӳллӗ уҫса параҫҫӗ.

Автор ҫак пьесӑсенче сӑнарсем урлӑ пурнӑҫа кӑтартса парать: 

пӗр япалана тепӗр япалапа танлаштарать, чӗрӗ мар япаласене чӗрӗ 

пек кӑтартать, уйрӑм сӑмахсене куҫӑмлӑ пӗлтерӗшпе калать, хӑй 

сӑнлакан ҫынсене, япаласемпе пулӑмсене пирӗн куҫ умне чӗрӗ 

ӳкерчӗк пек кӑларса тӑратать.

Людмила Сачкова тӑван чӗлхе тирпейлӗхӗпе тасалӑхӗшӗн, унӑн 

пуянлӑхӗпе хайлавсенче туллинрех усӑ курма тӑрӑшнӑ. Вӑл ваттисен 

сӑмахӗсемпе, сӑнавсемпе, витӗмлӗ танлаштарусемпе, халӑх

сӑмахлӑхӗпе тӑтӑшах усӑ курни авторӑн тата хайлаври геройсен 

чӗлхи-калаҫӑвне нумай пуянлатать.

Икӗ пайлӑ, тӑватӑ курӑнуллӑ пьесӑри илемлӗх сӑнарсен выляв 

ӗҫ-хӗлне пӑхӑнса йӗркеленет. Вылявӗ вара тӳрремӗнех персонажсен 

пуплевӗпе ҫыхӑннӑ. Текстри сӑнарсен пуплевӗ кӑмӑл-сипет 

проблемине тӗпе хурса ҫырнӑ драма хайлавӗсенчи сӑнарсен пуплевӗ 

ытларах чухне кулленхи йӑлари калаҫу евӗрлӗ йӗркеленет. Пьесӑра 

Кушак, Курак, Тӑри, Шӑна пур, вӗсем ҫынсем евӗрех калаҫаҫҫӗ, тӑхӑр 

ҫулхи кахал ачана тирпейлӗ пулма вӗрентеҫҫӗ. Ку пьесӑра конфликт 

йӗрӗсем нумай йӳплӗ. Кашни сӑнарах Тимушпа тӳрӗ конфликта 

кӗреҫҫӗ. Тӗп сӑнар характерне тӗрлӗ лару-тӑрура курса хаклама май 

парать. Ырра вӗрентет хайлав, пьеса вӗҫӗнче сӑнарсем пурте пӗрле 

йывӑҫ лартма пикенеҫҫӗ, сывлӑш уҫӑлтӑр теҫҫӗ. Хайлава вуласа 

тухакан кашни ача ҫут ҫанталӑк ҫине урӑхларах куҫсемпе пахма 

пултарӗ, текех тавралӑха сӑтӑр тумӗ, пулӑшма ҫеҫ тӑрӑшӗ. Сюжета 

ӑнӑҫлӑ йӗркеленӗ автор. Хайлав кӑткӑслӑхӗ текстри ӗҫ-пулӑмсем 

мӗнлерех хӑвӑртлӑхпа улшӑнса, аталанса, ҫивӗчленсе пынинчен те 

нумай килет.

«Сарӑ хӗвелшӗн тата кӑвак тӳпешӗн» фантазиллӗ- 

приключениллӗ пьесӑра пуласлӑх пирки сӑмах хускатнӑ. Ӗҫ хальхи 

вӑхӑтра хулара пулса иртет, унтан Африкӑна куҫать. Урамсенче нумай 

машина ҫӳрени, завод трубисенчен хура тӗтӗм йӑсӑрланни 

пӑшӑрхантарать автора. Кунта ҫут ҫанталӑк тасамарлӑхне пула ӑшӑ 

енчен вӗҫсе килсе чӗпӗ кӑларнӑ чух тӑрна ами вилет, чӗпписем мутант 

ҫуралаҫҫӗ. Мутант чӗпсем питӗ хӑрушӑ иккен. Хулапа ял урамӗсенче 

субботник ирттермелле, ҫуртсене, хуралнӑ пӗлӗтсене кӑпӑкпӑ шывпа 

ҫуса тухма пултараҫҫӗ ачасем. Кунта хайлаври ӗҫсемпе залри ачасен 

хутшӑнӑвне автор ӑнӑҫпӑ ҫыхӑнтарнӑ. Ҫапла туни ачасене хайлаври 

ӗҫ-пуҫ епле апла килсе тухнине ӑнланса, тӗрӗс вырӑнлӑ ҫул суйласа

илме пулӑшать. Пьесӑри геройсем Африкӑна та ҫитсе кураҫҫӗ. Унта та 

ҫут ҫанталӑка сыхлас тесе тӑрӑшаҫҫӗ.

Автор ҫак пьесӑсенчи сӑнарсем урлӑ пурнӑҫа кӑтартса парать, 

пӗр япалапа танлаштарать, чӗрӗ мар япалана чӗрӗ пек кӑтартать, 

уйрӑм сӑмахсене куҫӑмлӑ пӗлтерӗшпе калать, хӑй ӑнланакан 

ҫынсене, япаласемпе пулӑмсене пирӗн куҫ умне чӗрӗ ӳкерчӗк пек 

кӑларса тӑратать.

Людмила Сачкова тӑван чӗлхе тирпейлӗхӗпе тасалӑхӗшӗн, унӑн 

пуянлӑхӗпе хайлавӗсенче туллинрех усӑ курма тӑрӑшнӑ. Вӑл ваттисен 

сӑмахӗсемпе тӑтӑшах усӑ курать. Ҫак мел хайлаври сӑнарсен 

калаҫӑвне пуянлатать.

Хайлавсене чӑваш халӑх фольклорӗн йӗрӗсене тӗпе хурса 

ҫырнӑ. Ҫакӑнта мар-и авторӑн тӗллевӗ -  ҫамрӑк ӑрӑва чӑваш халӑхӗн 

авалхи йӑли-йӗркисемпе паллаштарасси, вӗсене хисеплеме 

вӗрентесси.

3.2. Ҫамрӑксем валли ҫырнӑ драма хайлавӗсен хӑйне евӗрлӗхӗ

Сачкова хӑйӗн хайлавӗсенче тӗрӗссине тӳррӗн кастарать, калас 

шухӑшӗ ҫирӗп те ӗненӳллӗ, чӗлхи илемлӗ те черчен.

«Юрату турри» пирки Людмила Николаевнӑпа калаҫма кӑсӑклӑ 

пулчӗ. Куракана тӳрех тыткӑна илет спектакль. Сюжет ҫаври кӑсӑк. 

Ҫакӑн йышши спектакльсем ҫамрӑксемшӗн уйрӑмах кирлӗ. Суя 

юратӑва туйма пӗлӗр тесе асӑрхаттарнӑнах туйӑнать. Автор 

хитрелӗхе курма пӗлни, ҫынна хисеплени, юратни, персонажсен 

сӑнарӗсене космос шайӗнчи ӑнлавпа калӑплани, чӑн-чӑн философ 

пулни куҫ умӗнчех. Людмила Николаевнӑн сӑмахӗсемпе те 

паллаштармасӑр май ҫук: «Эпӗ хамӑн хуть хӑш хайлавра та тӗп сюжет 

йӗрне пурнӑҫран илетӗп, хам пӗлекен, паллакан ҫынсен сӑнарӗсене 

тӗпе хуратӑп. Ку произведенире -  манӑн курӑм, эп ҫут тӗнчене епле

илемлӗ сӑрӑсемпе туйни. Тӗрӗссипе каласан, пурнӑҫӑн чылай 

саманчӗ мана сӑнарлӑх урлӑ, символсем урлӑ курӑнаҫҫӗ. «Юрату 

Турри» -  хӑйне евӗрлӗ, чӑвашлӑх темипе витерӗннӗ аллегориллӗ 

хайлав -  юратусӑр куҫсемпе ҫӗр ҫине пӑхсан, ҫав кӳлленчӗкре тӳпери 

ҫӑлтӑрсене асӑрхатӑн».

Акӑ мӗн тума пултарать юрату пирӗнпе, этемпе. Пьесӑри тӗп 

герой -  Яш Ивук пирки чӑннипех Юрату Турри тейӗн. Сар хӗвел 

пайӑрки пек ҫутӑ Саррапа уйӑх ҫинчи кӗвентеллӗ хӗре аса илтерекен 

Укана ҫеҫ мар, ӗҫке ярӑннӑ упӑшкисенчен ним ыррине кӗтми 

хӗрарӑмсене (Итюка) тата ыттисене те хӑйӗн юрату хӗлхемне, чун 

ӑшшине, хитре сӑмахӗсене шеллемест. Юратуллӑ самантсенче Яш 

Ивук сӑвӑ чӗлхипе калаҫать: «Хуп-хура куҫусем илӗртеҫҫӗ, астараҫҫӗ 

сӗм тӗттӗм каҫ пек...», «Сар чечек пек сарӑ пикене юратас килет ҫине- 

ҫине...» тата ытти те.

Кашни хӗрарӑмӑнах хӑйне юратакан ҫын пуррине туйса тӑрас 

килни никамшӑн та вӑрттӑнпӑх мар. «Юрату Турри» -  Яш Ивук вара 

вӗсене «тӑмсай» упӑшкисене самантлӑха та пулин мантарса телейне 

юрату авӑрне путарать. Тӗрӗс пурнӑҫра кунашкал морале кам ырлӗ. 

Чун тасалӑхӗ пӗрремӗш вырӑнта тӑмалла-ҫке. Яш Ивук вилет. Анчах 

та Сарра ҫут тӗнчене ашшӗнчен те хитререх, пултаруллӑрах, 

чаплӑрах ывӑл парнелет. Апла юрату татӑлмасть, унӑн ӗмӗрӗ 

вилӗмсӗр.

Автор чӗлхи пирки те чарӑнса тӑрас килет. Ытти драматургсемпе 

танлаштарсан, чӑвашла тап-таса, ҫыпӑҫуллӑ, авалхи сӑмахсемпе 

ҫырнӑ.

-  Кил тӗлне пӗлместӗн! -  тесе вӑрҫать Сарра.

-  Мӗнле кил тӗлне пӗлместӗп-ха ӗнтӗ. Хӑвна пиллӗкмӗш ача 

ҫураттаратӑп та! Кашӑк тытса ларакан ачусем пурте хӑвӑн тесе 

шутлатни?

-  Эпӗ сансӑр та санпах.

Кашни геройӑн ячӗ те сасӑсен янӑравлӑхӗпе, шухӑш 

пӗлтерӗшӗпе палӑрать. Сарра -  сарӑ, ылтӑн, Ука -  уйӑх, Элекҫей -  

элекҫӗ, Ваҫҫа -  кулленхи йӑлӑхтармӑш ят, туйма, хисеплеме, юратма 

пӗлмен ҫын ячӗ. Кӗнттӳк -  кӗптӗк, айванрах хӗрарӑм. Итюк -  Ира, 

селӗп.

Кашни сӑнар символ шайӗнче. Чӑваш ҫамрӑкӗсен патшалӑх 

театрӗнчи артистсем хӑйсен ӗҫне -  юрату асапланӑвне те, вилӗме те 

чуна илем кӳрекен романтика витӗр кӑтартма пултараҫҫӗ. Вӗсем 

поэзилӗхпе таса туйӑмсен ачашлӑхне пурнӑҫ кукри-макринче 

тӗссӗрлетсе ҫухатмаҫҫӗ.

Спектакле Раҫҫей тава тивӗҫлӗ, чӑваш халӑх художникӗ Праски 

Витти илемлетнӗ. Вӑл пьесӑн аллегорилӗхне, символлӑ пӗлтерӗшне 

хӑйӗн эскизӗсемпе, картинӑсемпе пушшех тарӑнлатнӑ. Чӑвашӑн 

пурнӑҫ йывӑҫҫи те, тӗп геройсен костюмӗсем те спектаклӗн тӗп 

шухӑшне пӗр пӗтӗмӗшле витӗрлеҫҫӗ.

«Эсӗ кайрӑн та...» хайлавра паянхи пурнӑҫ ӳкерчӗкӗсем тарӑн 

сӑнланнӑ. Пьесӑн темине Ҫамрӑксен театрӗ хӑй саккас панӑ. Пьесӑн 

тӗп шухӑшӗ -  Чечняна пӗрре кайнӑ салтак вӑрҫӑ хӑрушлӑхне, 

тискерлӗхне курса пурнӑҫ хакне, илемне туйма пултарни. Унта 

вилӗмпе куҫа-куҫӑн тӑни пурнӑҫ ҫине урӑхла пӑхма, ӑна тарӑнрах 

ӑнланма хистет. Вӑрҫӑ хӑрушлӑхӗ халӑхӑн пуҫӗнче, чунӗнче шуйхану 

ҫуратать. Ҫын пурнӑҫран хӑраса, ӑна мӗнле йӗркелесе ямаллине 

пӗлмесӗр сехӗрленсе ӳкет, ҫавӑнпа мӗнле те пулин тытӑнса тӑмалӑх 

пӗр-пӗр йӑпану шырать.

«Эсӗ кайрӑн та...» пьеса -  Чечня вӑрҫине тӳссе ирттернӗ тапхӑр

ҫинчен. Тин ҫеҫ пӗрлешнӗ ҫамрӑк мӑшӑр, телейлӗ пурнӑҫ ҫинчен

ӗмӗтленме ҫеҫ пуҫланӑскер, сасартӑках саманан шелсӗр авӑрне ӳкет.

Ҫамрӑк упӑшка Пурис повестка илет те Чечня вӑрҫине тухса каять.

Йывӑр ҫын пулса юлнӑ ҫамрӑк арӑма маттур хуняма «ташлаттарать»

кӑна -  вӗҫӗ курӑнми ӗҫ ку килте ҫамрӑк кине Варвари пасара сутӑ тума

илсе тухать. Унта -  укҫа вӑрҫи, «улталаймасӑр пуяймастӑн»! саккун 

тата рэкет...

Инкеке лекнӗ ҫамрӑк арӑмӗн ачи сусӑр ҫуралать. Чунсӑрлӑхпа 

чунлӑх хушшинчи кӗрешӳ ҫивӗчлӗхне артистсем куракансен кӑмӑлне 

тыткӑна илмелле кӑтартма пултарнӑ. Вӑрҫа укҫашӑн иккӗмӗш хут 

тухса каякан упӑшкине Мира чунран татӑлса йӗрсе ӳкӗтлет, чӗр куҫҫи 

ҫине ӳксе хӳхлесе юлать. Амӑшӗн сӑмахӗ те ӳкӗте кӗртеймест Пуриса 

-  мӗншӗн тесен унӑн ротинчи салтаксем пурте вӑрҫӑ хирӗнче выртса 

юлнӑ, вӗсен чунӗсем чӗнеҫҫӗ ӑна... Салтакӑн чӗри епле ҫуннине 

хумханмасӑр пӑхса лараймастӑн. Мира вара чирлӗ ҫуралнӑ ачишӗн 

ниҫта кайса кӗреймест. Ҫӗр ҫинче тӑракан Варвари ялан пурлӑх 

пухасшӑн, ҫурт-йӗр ҫавӑрасшӑн. Анчах та ывӑлӗ тухса кайнӑранпа 

кил-ҫуртра телей пӗтет, ҫухалать. Ҫакна ӑнланса илме пурин те чун 

асапланӑвӗ витӗр тухма тивет. Пьеса пурне те хухмантарать, иртнӗ 

кунсене аса илсе хак пама хистет.

«Ҫухалнӑ хур кайӑк ҫулӗ» камитре, ӑна ЧР искусствӑсен тава

тивӗҫлӗ ӗҫченӗ Вячеслав Оринов лартнӑ, хальхи чӑваш ялӗнчи ӗҫ-

пуҫа сӑнланӑ. XXI ӗмӗрти йывӑрлӑхсене кӑтартнӑ камит тенӗрен, унта

кулӑшла самантсем пур-ха, анчах шухӑша яраканни тата та ьггларах.

Самана улшӑннӑҫемӗн ҫын хӑй те урӑхланать. «Ҫут ҫанталӑк

варалансах пырать. Ҫын чунӗсем вара тата хӑвӑртрах нишлӗленеҫҫӗ.

Этемлӗх чирлӗ халь. Пурте кӗвӗҫеҫҫӗ, улаталаҫҫӗ, пӗр-пӗрне усал

сӑмахсем каласа вӑрҫаҫҫӗ. Ҫын чирӗ майӗпен эпидемие куҫать.

Чылай ҫӗрте усал ӗҫ ҫуралать. Юратӑва сутӑнчӑклӑх таптать», -

кулянса пӗлтерет Ваҫҫили ученӑй-конструктор. Ана, Мускавра

пурӑнаканскере, компьютертан пӗр самантлӑха та уйрӑлас мар

текенскере телефаммӑпа Улькка чӗнсе илет. Качча кайнӑ, хуҫалӑхра

малтисен ретӗнче шутланакан доярка кӗвӗҫет, сӑмсине пур ҫӗре те

чикме тӑрӑшать. Упӑшкипе телейсӗр вӑл, ҫавӑнпа ҫамрӑк чухне хӑй

килӗштернӗ Ваҫҫилие самантлӑха та пупин курасшӑн, ҫапла

лӑпланасшӑн. Дна каччӑ темиҫе ҫул каялла яраплан туса пӗтерсен хур 

кайӑк ҫулӗпе вӗҫтерме шантарнӑ пулнӑ-мӗн, анчах сӑмахне тытман.

Ялти ҫынсенчен чылайӑшӗ, калӑпӑр, Читна кӗтӳҫ, Праски 

зоотехник хур кайӑк ҫулӗпе вӗҫме, апла-тӑк юрату пирки ӗмӗтленеҫҫӗ. 

Ваҫҫилие вара компьютерсӑр пуҫне нимӗн те кирлӗ мар, юратнӑ хӗрӗ 

улталанӑран никама та ӗненесшӗн мар вӑл. Амӑшӗ Виркка 

авлантарасшӑн пулнине те ӗненесшӗн мар вӑл. Аптранӑ енне 

Вирккапа Праски каварлашса каччӑна хӑйсем вӑрласа кӗресшӗн, 

ирӗксӗрлесе хӗве хупасшӑн. Ӗлӗкхи пек. Праски Ваҫҫилие ачаранпах 

килӗштерет-ҫке. Вӑл ялта ӳссе ҫитӗнсе ҫӗрпе ҫыхӑннӑскер юратнӑ 

ҫыннипе пӗрлешсе унран сывӑ ачасем ҫуратасшӑн. Вӑл тата каччӑн 

амӑшӗ Ваҫҫилие Андроида ҫавӑрса илесшӗн.

Ҫапла майпа, пурнӑҫри вак-тӗвек ӑшне путнӑ, пӗр-пӗрне 

хисеплеми пулнӑ ҫынсен кулленхи чурӑслӑхне, тӗп геройсен чун 

пуянлӑхне, таса туйӑмсен ачашлӑхне пӗр самантрах кӑтартма 

пултарать Людмила Сачкова.

Философилле шухӑшлав пурри палӑрать авторӑн. Кашни 

сӑмахӑн хӑйӗн ытарлӑ пӗлтерӗшӗ пысӑк. Ҫут ҫӑлтӑрсен айӗнче ҫар 

уран ҫӳренӗнех туйӑнать. Ӑнланса, тӗпчесе ҫырнӑ ӗҫӗсем чуна 

ҫӗклеҫҫӗ.

«Пӗртен-пӗрескерӗм» пьеса-юратупа ултав, ҫынлӑх хаклавӗсем 

ҫинчен, чи телей шыраман ҫамрӑксен чун асапланӑвӗ ҫинчен. 

Пьесӑри ӗҫсем паянхи кун пулса иртеҫҫӗ, унти персонажсем- 

студентсем.

Анютапа Женя ӑнсӑртран тӗл пулса пӗр-пӗрне юратса 

пӑрахаҫҫӗ. Кӗвӗҫекен хӗр-тусӗсем вӗсене уйӑрасшӑн, Суйкка Женьӑна 

Виолетӑпа явӑҫтарасшӑн. Лешӗ - пуян хӗр, уншӑн тем пама та хатӗр. 

Суйккапа Виолетта Анютӑна илемӗшӗн, пурте ӑна юратнӑшӑн 

кӗвӗҫеҫҫӗ.

Виолетта качӑна тем пекех астарма тӑрӑшать. Ваня вара 

Анютана Женьӑран туртса илесшӗн, тек-текех ӑна кӗвӗҫет, хирӗҫет. 

Рита - Анютан чӑн ҫывӑх тусӗ. Вӑл хӗр-тантӑшне телей сунать, уншӑн 

хыпӑнса ҫунать.

Женьӑпа Анюта паркра пӗрле пулаҫҫӗ, пӗрлешме калаҫса 

татӑлаҫҫӗ, ҫакна ыттисене те систереҫҫӗ. Ку вут ҫине краҫҫын сапнӑ 

пекех пулса тухать. Виолетта Женьӑна ҫавӑрса илет-илетех, 

карьерӑпа астарса (унӑн ашшӗ Мускавра министр ҫумӗ пулса ӗҫлет) 

хӑвӑрт ӑна качча тухать, Мускава илсе каять.

Митяйпа Анюта интернатра ӳснӗ. Вӗсене хӑйӗн ачи пулман 

Раиса Николаевна амӑшӗ вырӑнӗнче пӑхса ҫитӗнтернӗ. Ыран туй кунӗ 

пулмалли каҫ Анюта унта ҫӗр каҫать. Ирхине туй кӗпи тӑхӑнса 

Женьӑна кӗтсе лараканскер патне хӗр тусӗсем килсе ҫитеҫҫӗ те Женя 

сасартӑк авланни ҫинчен, Виолеттана качча илсе Мускава тухса кайни 

ҫинчен пӗлтереҫҫӗ. Ку хыпара нимпе те ӗненесшӗн мар хӗр. 

Пӑшӑрханаканскер патне тата Митяйпа Ваня килсе ҫитеҫҫӗ, ҫав 

хыпарах тепре пӗлтереҫҫӗ. Ваня Анютана хӑйне качча тухма ыйтать, 

Женя пирки хурласа тем те каласа пӗтерет. Анютан чӗри татӑлсах 

анать. Ку ҫитмест, Ваня Раиса Николаевнӑна пӗр пачка укҫа парса 

Анютана хӑйне качча тухма ӳкӗте кӗртме ыйтать. Ҫавӑн чухлӗ укҫана 

курсанах учительницӑн пӗтӗм кӑмӑлӗ пач тепӗр май ҫаврӑнса ӳкет. 

Вӑл пикенсех Анютӑна Ваньӑна качча тухма хистеме пуҫлать. Митяй 

ҫакна курса тӑрса Ваня Раиса Николаевнӑна укҫалла сутӑн илни пирки 

пӗлтерет.

Хытӑ карӑнтарнӑ хӗлӗх пекех татӑлса каять Анютӑн чунӗ, вӑл 

тӑнсӑр пулса персе анать. 3-мӗш актра паркра хӑй ҫине фуфайка, 

урине кирза атӑ тӑхӑннӑ шӑрт пек ҫӳҫлӗ хӗр ача ҫапкаланса ҫӳрет. Ку- 

ухмаха тухнӑ Анюта. Сасартӑк Женя пырса кӗрет, анчах вӑл малтанах 

Анютана палламасть, унтан калаҫнӑ майӑн тимлесе пӑхсан, хӑйӗн 

юратнӑ Анюти иккенне ӑнланать. Ӳкӗнӳ куҫҫулӗ, чун асапланӑвӗ...

Митяй пырса ҫитет. Икӗ каччӑ хирӗҫсе каяҫҫӗ. Юлашкинчен 

Анютана психиатрии больницине хумалли пирки калаҫса татӑлаҫҫӗ.

Акӑ, Анюта-больницара. Женя унӑн пуҫ вӗҫӗнчен кайма пӗлмест. 

Митяй - ӑна сыватакан тухтӑр. Хӑйӗн пӗтӗм ӑсталӑхне, вӑй-халне, 

юратӑвне, чун ӑшшине вӑл савнӑ хӗрӗшӗн пама хатӗр. Каччӑсем 

каллех хирӗҫеҫҫӗ. Ваня та килсе ҫитет, Анюта вӑранасса, хӑйӗн 

пуласса ӗмӗтленет. Анюта валли вара хаклӑ эмелсем кирлӗ. Ана 

Суйкка ҫеҫ тупма пултарать. Вӑл халӗ - пасарти пуян сутуҫӑ. Рита 

Ваньӑна Суйкка урлӑ эмелсем тупса пама ыйтать. Анчах Суйкка Ваня 

хӑйне качча илсен ҫеҫ ҫав эмелсене пама килӗшет. Ваня аранах 

килӗшет. Суйкка вара Виолетта вали ют ҫӗршывра туса кӑларнӑ эмел 

туянса килет.

«Юлашки вӑхӑтра пьесӑсемпе ӗҫлетӗп. Ӗмӗтсӗрлӗх тени 

ҫакӑнта пуль тетӗп. Тӗрлӗ жанрпа ӗҫлеме вӑй виҫесшӗн. Сӗтел ҫинчи 

ал ҫыру -  паянхи пурнӑҫӑн тупсӑмне шыраса ҫырнӑ драма пулать» - 

тет писатель.

Людмила Сачкова ҫырнӑ «Пӗртен-пӗрескерӗм» пьесӑри Виолета 

сӑнарне Чӑваш патшалӑх академи драма театрӗн ҫамрӑк артистки 

Анна Кудряшова калӑпланӑ. Сценӑшӑн каҫӑхса кайма хатӗрскер, 

чӑннипех те, ҫунатланса вӗреннӗ вӑхӑтра «Пӗртен-пӗрескерӗм» 

спектакльте хӑйне туллин кӑтартнӑ. Иккӗмӗш постановкӑра жаргонпа 

калаҫни мӗне тӑрать. Спектакле курма пынӑ автор -  Людмила Сачкова 

-  тӗлӗннине пытарман: «Пьесӑри сӑнарӑн прототипӗ лӑп та шӑп 

ҫавнашкал! Ку хӗре ӑҫтан тупнӑ» -  тесе тӗлӗннӗ. Апла пулсан кашни 

сӑнара тивӗҫлӗ артистсем калӑплама пултарнине кӑтартса парать ҫак 

тӗслӗх.

Тӗрлӗ эпизодсем пӗр идейӑна пӑхӑнса тӑраҫҫӗ. Автор ку пьесӑра 

хальхи обществӑн тӳнтер енне ҫиеле кӑларать. Шаккать, ҫыравҫӑ этем 

чунӗн алӑкне, сӗмсӗрлӗхрен тухмаллине систерет. Ҫакна пурнӑҫлама

кашни этемӗн хӑйӗн чунне йӗркене кӗртмелли тасатмалли пирки аса 

илтерет.

Ҫӳлерех пӑхса тухнине тӗпе хурса ҫакна палӑртмалла, Людмила 

Сачкова паянхи литературӑна этемлӗхшӗн кӑсӑк тематикӑпа, анлӑ 

содержанипе тата ҫӗнӗлле формӑпа пуянлатма тӑрӑшать. Вӑл 

пурнӑҫа ҫӑра, ҫуллӑ сӑрӑсемпе ӳкерме юратакан художник. Лна 

ытларах ҫын психологийӗ интереслентерет, хайлавсене хӑй курнӑ пек 

хайлать.

Л. Н. Сачкова пьесисем -  сцена ӑсталӑхӗ тӗлӗшпе йӗркелесе 

ҫырнӑ произведенисем. Содержани енчен те, форми тӗлӗшӗнчен те 

паха лиризм, философилӗх, ҫынсен психологине тарӑн та уҫӑмлӑн 

уҫса пани курӑнса тӑрать.

. Унӑн пьесисем чӑн пурнӑҫра пулма пултарнӑ ӗҫсемпе 

паллаштараҫҫӗ. Уйрӑм ҫын, ҫемье урлӑ хальхи вӑхӑтри пурнӑҫ 

кӑларса тӑратакан драмӑсене, йывӑр шӑпана, трагедие, чуна пырса 

тивмелле кӑтартса панӑ. Ҫак хайлавӗсенчи конфликтсем ӗненмелле 

пулса тухнӑ, ҫын пурнӑҫӗнчи проблемӑсене уҫса панӑ, сюжет 

аталанӑвӗ сахал мар ҫемьен кулленхи пурнӑҫӗпе пӗр килет.

Илемлӗ тата ӑслӑлӑх литературипе пӗрле публицистика 

литературӑн тӗп тӗсӗсенчен пӗри пулса тӑрать. Публицистика - хальхи 

пурнӑҫ историйӗ, хальхи самана таппи. Ана публицист кӗрешӗве 

хутшӑнакансене усӑ кӳмелле ҫырать.

Людмила Сачкова хайлавӗсем паянхи пысӑк пулӑмсене ӑнланма 

пулӑшаҫҫӗ. Ҫырасса та чӑваш ялӗнчи чӑваш ачисемпе чӑваш хӗрӗсем 

ҫинчен ҫырать. Пысӑк ӗмӗтсемпе ҫӗн йӗркелӳ тӑвас тесе ҫӗклентӗмӗр, 

тапаҫлантӑмӑр, ӗмӗтлентӗмӗр, тӑрӑшрӑмӑр та -  арканса кайрӑмӑр. 

Ҫыравҫӑн кӗнекисенчи калавсемпе повеҫсенче те ҫавӑн пек пулса 

иртет. Ырӑ тӗллевпе алла-аллӑн тытӑнса пурнӑҫа утса кӗрсе каяҫҫӗ, 

ача-пӑча ӳстересшӗн, кил-ҫурт ҫавӑрасшӑн, ӗҫре ҫитӗнӳсем тӑвасшӑн, 

юлашкинчен хурлӑхлӑ, тӳрлетме май ҫук инкексем патне пырса 

ҫапӑнаҫҫӗ.

Ҫырнӑ чухне автор, ахӑртнех, ун пек пысӑк пӗтӗмлетӳсем тума 

ирӗк паракан сӑнарсем тупам-ха тесе шутламан та пулӗ, анчах 

сӑнама, туйма пӗлни, пурнӑҫа тимлӗ сӑнани ирӗксӗрех республикӑн, 

ҫӗр-шывӑн пӗтӗмӗшле пурнӑҫне кӑтартать. Пӗр тумламра пӗтӗм тинӗс 

курӑнать тесе калас килет унӑн пултарулӑхӗ ҫинчен.

Людмила Сачкова хальхи чӑваш литературинчи тухӑҫлӑ ӗҫлекен 

ҫыравҫӑсенчен пӗри. Унӑн хайлавӗсем хӑйне евӗрлӗхпе, пысӑк 

ӑсталӑхпа уйрӑлса тӑраҫҫӗ. Ытлашши пысӑк ӗҫсем те пулса иртмеҫҫӗ 

темелле унӑн произведенийӗсенче. Тимлӗреххи, сӑнама-курма 

пӗлекен асӑрхатех; вӗсенче -  пурнӑҫ таппи, пурнӑҫри вак-тӗвек. Ҫав 

кӗске хайлавсенче -  ҫын сӑнарӗ, илемлӗ литература сӑнарӗ.

Писатель хайлавӗсем содержани тӗлӗшӗнчен ырӑ та тӗрӗс 

туртӑмлӑ, пурнӑҫ чӑнлӑхӗпе, ырӑ шухӑш-кӑмӑлпа палӑрса тӑраҫҫӗ. 

Илемлӗ хайлав илӗртӳлӗхӗпе вӗрентӳлӗхӗ унӑн содержанийӗнче ҫеҫ 

мар, пӗтӗм тытӑмӗнче, сӑнарлӑх витӗмлӗхӗнче, стилӗнче те палӑрать.

А. Чехов калашле: «Чӑн-чӑн писательсен кашни сӑмах йӗрки, 

сӗткенӗпе тулнӑ евӗр, пурнӑҫ тӗллевне пӗлнипе ҫуталса тӑрать те, 

эсир вара, куҫ умӗнчи пурнӑҫсӑр пуҫне, тата пулмалли пурнӑҫа та 

туятӑр, ҫавӑ сире ытарма ҫук илӗртет». Сачкова публицистики тата 

прозипе драматургийӗ ҫӗнӗ пурнӑҫ илемне, киревсӗрлӗхне, ҫутӑ 

пуласлӑхне туйтарнипе илӗртӳллӗ.

Людмила Сачкова -  ҫак саманана ӑнланса ҫитнӗ, ӑнланма 

пултаракан, пурнӑҫа шалтан туякан, халӑхӑн кӑмӑл-чӗри ҫывӑхне 

ҫитекен ҫыравҫӑ. Сӑмах ӑсти хайлав тытӑмне йӗркелеме: хайлавсене 

пуҫлама та, вӗҫлеме те, сӑнарӑн хӑйӗн чӗлхине тупма, характерсене 
детальсемпе пуянлатма та пӗлет.

Ҫыравҫӑ чӗлхи таса та тирпейлӗ, ырӑ вӑрлӑх пек тутӑ тӗшӗллӗ, 

тарӑн пӗлтерӗшлӗ. Унӑн чӗлхи -  сӑнлӑхлӑ чӗлхе. Тӗрлӗ илемлӗх 

мелӗсемпе, тропсемпе усӑ курать вӑл: эпитет, танлаштару, метафора, 

инверси. Ҫав сӑнлӑхсене тумтир ҫинчи теттесем евӗр хитрешӗн ҫакса 

ямасть. Вӗсем хайпавсен шалти содержанийӗпе тачӑ ҫыхӑнса 

тӑраҫҫӗ, ӗҫ-пулӑма ҫӗнӗ енчен ҫутатса пама пулӑшаҫҫӗ.

Сӑнар тӑвас ӑсталӑхӗ пирки пӗтӗмлетсе ҫапла каламалла. 

Ҫыравҫӑ прозӑра чӑваш ҫыннин, уйрӑмах ялта пурӑнаканӑн 

обществӑри, ҫемье пурнӑҫне, ӗҫне-хӗлне, шухӑш-кӑмӑлне тӗплӗ 

пӗлсе, пӗчӗк детальсем таранах тӗрӗс кӑтартса парать. Калавсемпе 

повеҫсенче паянхи пурнӑҫра ҫынсем мӗнле йывӑрлӑхсемпе тӗл 

пулнине, вӗсемпе кӗрешме пултарнине, чун тасалӑхне ҫухатманнине 

туллин сӑнлать. Прозӑра телейсӗр ҫемье ыйтӑвӗсене хускатасси 
тӑтӑшах пулать унӑн.

Ҫыравҫӑ драматургийӗнчи жанрпа стиль палӑрӑмӗсем шутне 

ҫаксене кӗртес килет: жанрсен пуянлӑхӗ, шухӑша аталнтарса пыни, 

геройӑн чун улшӑнӑвне палӑртни, конфликтпа характер проблемин 

ҫӗнӗлӗхӗ. Вулакан кӑмӑлне шута илсе хайлавсене приключени е 

фантазилле, лирикӑпа романтикӑлла калӑплать.

Людмила Сачкова публицист пулнине палӑртса ҫакна 

каламалла: публицистика статйисенче, радиора янӑранӑ

кӑларӑмсенче саманан ҫивӗч ыйтӑвӗсене хускатать, паянхи пурнӑҫра 

ачасене тӗрӗс пӑхса ӳстерме йыхӑрать, ҫӑмӑлах мар тӗнчере темле 

йывӑрлӑх сиксе тухсан та малалла талпӑнма хушать. Хаҫатри, 

журналти хайлавӗсенче паянхи пурнӑҫа, тӗпрен илсен, хальхи 

ҫамрӑксен пурнӑҫне, пархатарлӑ ӗҫӗ-хӗлне, чун тасалӑхне сӑнласа 

пама кӑмӑллать.

Ҫыравҫӑ вулакансен кӑмӑлне кайни пурнӑҫ пулӑмӗсене, ҫынсен 

сӑнарӗсене витӗмлӗн, куҫа курӑнмалла кӑтартса, аса илнисене, 

пӗтӗҫтернисене вичкӗн, реализмла, тӗп-тӗрӗс ҫырса сӑнласа 

панисенче курӑнать.

Людмила Сачкова хайлавӗсенче ытларах философиллӗ шухӑша 

палӑртма тӑрӑшать. Пуринчен ытларах ырӑ геройсен психологизмне 

уҫса парать.

«Кӑҫал эпӗ хама ҫӗнӗрен ҫуралнӑ пекех туйнӑ вӑхӑт пулчӗ. Ку 

вӑл хам ҫулпа, хамӑн вӑя ӑнланса илнипе, пурнӑҫа яр уҫҫӑн курса 

илнӗ самант пулчӗ. Кунта кампа та, мӗнпе те ҫыхӑнман. Кунта 

пултарулӑх та, кунта ман чун та, ӑс-хаклав та, юлташсем те, ман 

тавралӑх... Урӑхларах каласан, кӑмакара ҫӑкӑр пиҫсе ҫитсен пӳрте 

тутлӑ шӑршӑ тухать... Пурнӑҫ тутине ӑнланнӑ самант» - тесе вӗҫлерӗ 

калаҫӑва Людмила Сачкова.

Автор чӗлхи пирки калас пулсан вара вӑл ӗнентерӳллӗ- 

сӑлтавлатуллӑ пулнисӗр пуҫне илемлӗ публицистикӑлла та, сӑнарлӑ- 

ӳкерчӗклӗ пулнине палӑртса хӑварар. Ку ӗҫе литературӑпа ӑслӑлӑх 

хутлӑхӗнчи сӗтеклӗ стиль витерсе тӑрать. Публицистика стайи пулин 

те, вӑл илемлӗ хайлав евӗр вуланать. Ку пулӑм Людмила Сачкова 

чӑннипех те талантлӑ ҫын пулнине ҫирӗплетет.

Паянхи литературӑн чапӗсем хушшинче Сачкова сассин 

шӑнкӑравӗ ҫухалмасса шанатпӑр эпир.

Людмила Сачкова паянхи кун та ырми-канми ӗҫлет. Ҫыравҫӑ 

пултарулӑхне пӗтӗмпех тишкертӗмӗр теме ҫук-ха, унта уҫман ҫерем 

темӗн чухлех. Пирӗн ӗҫпе усӑ курса ку ыйтӑва тата малалла 

аталантарма май пуласса шанатпӑр.

Журналист пулас текенӗн хаҫат-журнал вулас, радио-, 

телепередача час-час курас кӑмӑл яланах пулмалла. Пурнӑҫ ытла та 

хӑвӑрт аталаннӑран ӑна вӑхӑтра тата хӑвӑрт, тӗрлӗ енчен хак пама 

журналистикӑн мелӗсем витӗмлӗ. Ҫавӑнпа ӗнтӗ унӑн витӗмлӗхӗ, 

пурнӑҫри пӗлтерӗшӗ ӳссе пырать.

